NARATIVNI IZVJEŠTAJ

O AKTIVNOSTIMA FORUMA GRAĐANA TUZLE
ZA PERIOD 1.1. – 31.12.2005.

Forum građana Tuzle u ovom izvještajnom periodu kao i u planu za slijedeće dvije do tri godine, svoje aktivnosti razvija u nekoliko pravaca:

1
Afirmacija građanske svijesti 

2
Stvaranje ambijenta za razumijevanje i povjerenje među građanima BiH (i šire – regionalni karakter) i

3
Aktivnosti podređene institucionalnom jačanju Foruma građana Tuzle

4
Ad hoc aktivnosti

1 Afirmacija građanske svijesti

1.1. “Prava i obaveze građana u lokalnoj zajednici”

U periodu 1.1. – 31.8.2005. realizirana je završna faza projekta pod nazivom «Prava i obaveze građana u lokalnoj zajednici» finansiranog od NED-a. 

Jedan od osnovnih ciljeva ovog projekta je uspostavljanje i afirmacija dijaloga između građana i lokalnih organa vlasti. Dijalog između građana i predstavnika lokalne vlasti se obavlja posredno preko povjerenika mjesnih zajednica (niži oblik organizovanja od Opštine) koje imenuje lokalna vlast a ne građani neposrednim izborima, tako da oni više zastupaju interese lokalne vlasti nego građana. To su činjenice kojih smo bili svjesni prije početka realizacije projekta i koje su nas navele na učešće u projektu. Za početak realizacije projekta željeli smo steći pravu sliku stanja, koju smo mogli dobiti jedino na taj način da u neposrednom razgovoru sa predstavnicima mjesnih zajednica dođemo do željenih podataka o učešću građana kako u radu u mjesnim zajednicama tako i u procesu donošenja odluka na lokalnom nivou. 

1.1.1 Programske aktivnosti

U okviru programskih aktivnosti realizirali smo slijedeće:

Seminar “Lokalna samouprava – ljudska prava”  

12.01.2005. 

Kroz stalni i neposredni rad sa uredima mjesnih zajednica i uposlenicima – sekretarima mjesnih zajednica, kao i sa uposlenicima nadležne službe za poslove MZ u opštinskoj upravi, uočili smo da su njihova saznanja o savremenim shvatanjima i principima lokalne samouprave i ljudskim pravima u potpunosti nedovoljne. Stoga se ukazala potreba da se edukativni dio projektnih aktivnosti usmjeri ka ovim ciljnim grupama. Iz tih razloga smo pripremili i održali seminar na teme: 

1. Lokalna samouprava – Evropska povelja o lokalnoj samoupravi

Predavač: Vehid Šehić, predsjednik FGT-a

2. Ljudska prava – Evropska konvencija o ljudskim pravima i osnovnim slobodama

Predavač: Mirjana Terzić, advokat iz Tuzle. 

Svi sekretari mjesnih zajednica kao i uposlenici odjeljenja za poslove mjesnih zajednica općine Tuzla su pozvani na seminar. 



Seminaru se odazvalo 26 učesnika. 



Na početku rada seminara, gđa. Jugović je učesnike seminara ukratko upoznala sa osnovnim ciljevima projekta. Takođe je istakla važnost afirmacije prava građana na neposredno sudjelovanje u odlučivanju o javnim poslovima u lokalnoj zajednici, kao jednom od osnovnih demokratskih principa na kojima se zasniva i Evropska povelja o lokalnoj samoupravi. Gđa. Jugović je istakla da je njihovo poštivanje, primjena i ostvarivanje osnovni pokazatelj ostvarenog stepena demokratije u lokalnoj zajednici, kao i pokazatelj stepena demokratičnosti izabrane lokalne vlasti. 



Kako je i pravo na lokalnu samoupravu jedno od javno pravnih prava i individualnih prava građanina, seminar je i započeo sa predavanjem o ljudskim pravima i Evropskoj konvenciji o ljudskim pravima i osnovnim slobodama koje je održala, gđa. Mirjana Terzić (advokat). 



U svom predavanju, gđa. Terzić, je ukratko učesnike seminara upoznala sa istorijskim nastankom i razvitkom ovih pravnih normi i njihovom važnošću u razvijenom demokratskom društvu danas. Gđa. Terzić je istakla važnost Evropske konvencije o ljudskim pravima, međunarodnog pravnog propisa, sastavnog dijela naših pozitivno-pravnih propisa, koje treba da ima jaču pravnu snagu nad domaćim propisima. Takođe je istakla da je to prvi pravni akt koji daje neposrednu zaštitu građaninu kao pojedincu, što nema niti jedan drugi normativni akt u BiH. U svom predavanju takođe je posebno naglasila važnost ovih međunarodno pravnih normi sa stanovišta građanina, kao konzumenta ovih prava i države, kao kršioca istih. 



Učesnicima seminara su podijeljene brošure o Evropskoj konvenciji o ljudkim pravima i osnovnim slobodama kao radni materijal na ovom predavanju. 



U drugom predavanju, Vehid Šehić je učesnike seminara upoznao sa osnovama lokalne samouprave i Evropskom poveljom o lokalnoj samoupravi. On je u svom predavanju više pažnje posvetio lokalnoj samoupravi u BiH, a naročito samom nacrtu Zakona o principima lokalne samouprave, koji se nalazi u parlamentarnoj proceduri već nedopustivo dugo. Gosp. Šehić je takođe govorio o učešću naše organizacije u izradi konačnog tekstu nacrta zakona. On je istakao da smo u javnoj raspravi insistirali na definisanju mjesne samouprave i mjesnih zajednica, što u radnom tekstu nacrta ovog Zakona nije bilo. Gosp. Šehić je u svom predavanju poseban akcent stavio na razvoj mjesne samouprave građana, kao prava građana na sudjelovanje u odlučivanju o javnim poslovima lokalne zajednice i važnosti ureda mjesnih zajednica i njihovoj funkciji u razvoju mjesne samouprave građana. Kroz sadašnji način izbora njenih organa građani su udaljeni iz tih ureda i njihova ulogu u lokalnoj zajednici i lokalnoj upravi je marginalizirana. U svom predavanju gosp. Šehić je spomenuo posebnu važnost edukovanosti, kako njih samih, sekretara mjesnih zajednica, tako i građana u čemu oni imaju izuzetno važnu ulogu. 



Uz ovo predavanje, pripremljena je brošura o Evropskoj povelji o lokalnoj samoupravi, kao radni materijal, a uz to je učesnicima seminara bio dostupan i nacrt Zakona o principima lokalne samouprave.



Nakon predavanja, učesnici seminara su iznosili svoje stavove, sugestije i mišljenja vezana za razvoj lokalne samouprave i aktivnije učešće građana u našoj lokalnoj zajednici, kao i problema koji se pojavljuju u odnosima i podjeli nadležnosti u samoj lokalnoj upravi. 



Ističemo neke od njih: 

· Zamoljeni smo kao organizacija, koja kroz projekat aktivno radi sa uredima mjesnih zajednica, da se kroz svoje aktivnosti aktivno založimo za izmjenu člana 20 pomenutog nacrta Zakona o principima lokalne samouprave. Cilj je da se odredba o mjesnim zajednicama u navedenom članu nacrta Zakona utvrdi kao obavezujuća, a ne fakultativna norma;

· Većina učesnika je istakla neadekvatnu saradnju između ureda mjesnih zajednica i nadležne službe lokalne uprave. Veliki broj svih problema i potreba sa kojima im se obraćaju građani ne uspijevaju biti riješeni;

· Učesnici su potvrdili i činjenicu da je ovo prvi edukativni tematski seminar na koji su oni pozvani i koji je za njih neko organizovao.  

Smatrali smo da je vrlo korisno i potrebno pozvati na ovaj seminar i sekretara Općinskog vijeća i sekretara Skupštine Tuzlanskog kantona, koji po funkcijama koje obavljaju, profesionalno učestvuju u kreiranju akata ovih predstavničkih tijela. Ovo se posebno odnosi na kantonalni nivo vlasti koji donosi zakone, odnosno, akte jače pravne snage, kojima se neposredno uređuju i regulišu društveno-pravni odnosi, odnosno interesi građana. Nažalost, niti jedan od pozvanih nosilaca ovih funkcija, nije uzeo učešće u radu ovog seminara.  

Seminar “Nacrt planiranja, usvajanja, izvršavanje i nadzor budžeta”

15.02.2005. 
U realizaciji projekta, Forum građana Tuzle insistira na aktivnom uključenju u sve projektne aktivnosti što većeg broja građana i ureda mjesnih zajednica, kao predstavnika lokalne vlasti. Kroz stalne komunikacije sa njima uvidjeli smo da je znanje i informisanost o budžetu, kao najvažnijem aktu koji donosi predstavničko tijelo lokalne zajednice, na dosta niskom nivou, čak i kod samih sekretara mjesnih zajednica i njenih sadašnjih organa (povjerenika i povjereničkih odbora). 



Iz tih razloga smo započeli sa aktivnošću priprema drugog seminara na kojem bi učesnicima pojasnili osnovne pojmove o budžetu kao ekonomskoj kategoriji i najvažnijem aktu koji se donosi u lokalnoj zajednici, kako bi u predstojećim raspravama o nacrtu budžeta mogli konstruktivno učestvovati. 



Dakle, na seminar smo pozvali uposlenike mjesnih zajednica (sekretare i povjerenike) koji su stalno u neposrednom kontaktu sa građanima i trebaju znati da im pruže sve vrste informacija, uključujući i objašnjenja o načinu kreiranja budžeta.



Seminaru se odazvalo 58 učesnika. 



U uvodnom dijelu seminara, gđa. Mira mišić Jugović je upoznala učesnike sa osnovnim odredbama Statuta Općine Tuzla koje regulišu pojam i postupak za donošenje ovog akta, posebno ističući zadatak nosilaca lokalne vlasti da, shodno principima Evropske povelje o lokalnoj samoupravi, njegovu raspodjelu vrše u prevashodnom interesu građana. Ovaj akt ima posebnu proceduru donošenja u predstavničkom tijelu, odnosno obaveznost provođenja javnih rasprava, koje su u osnovi korištenje prava građana na lokalnu samoupravu.



Za predavača na ovom seminaru angažovan je dr.ecc.Željka Rička koji je za ovaj seminar pripremio publikaciju o osnovnom pojmu budžeta koju smo štampali kao radni materijal. Kroz predavanje su obuhvaćeni, radi boljeg razumijevanja, svi nivoi vlasti u BiH, kao i načini i zakonski osnovi za punjenje i raspodjelu budžetskih sredstava od državnog budžeta do budžeta lokalne zajednice. 



Na kraju predavanja, gosp. Rička je kratko objasnio svrhu poreza na dodatnu vrijednost (PDV), kao novog oblika oporezivanja koji treba da starta ove godine u BiH.  



Učesnici seminara su se aktivno uključili iznoseći svoja mišljenja i postavljajući pitanja, no najveći broj komentara i pitanja bio je usmjeren na uvođenje novog poreza, te traženje pojašnjenja koliko će taj porez zaista imati odraza na poboljšanje socijalnih programa i socijalne politike u zemlji. Gosp. Rička je dao informaciju da nažalost još takvih odluka na nivou državnih vlasti nema, ali da se treba sačekati uvođenje poreza da bi se sa sigurnošću moglo reći, kako će dodatna sredstva uistinu biti raspoređena. 



Na kraju seminara učesnici su izrazili zadovoljstvo dobijenim informacijama, jer su zahvaljujući tome u mogućnosti da potpunije sagledavaju način punjenja općinskog budžeta i nadležnosti pojedinih nivoa vlasti.  

Javna tribina “Ljudska prava”, “Lokalna samouprava”

20.2.2005. - MZ Husino

U uvodnom dijelu gđa. Mira Mišić Jugović je ukratko obrazložila sadržaj tribine i činjenicu da su građani mjesne zajednice Husino inicirali teme ove tribine, jer smatraju da su nedovoljno upoznati sa pojmom lokalne samouprave i osnovnih ljudskih prava vezanih za ovu oblast.  



Pravo na lokalnu samoupravu je individualno pravo svakog građanina da neposredno ili preko izabranih predstavnika učestvuje u odlučivanju u lokalnim poslovima utvrđenih Ustavom, zakonom i Statutom lokalne zajednice, a za ostvarivanje ovog prava, kao i primjenu ostalih principa Evropske povelje o lokalnoj samoupravi, neophodno je jačanje mjesne samouprave građana u odlučivanju o lokalnim poslovima. Sadašnji način organizacije i izbora organa MZ, služi u najvećoj mjeri političkim interesima stranaka koje participiraju u vlasti lokalne zajednice, što zasigurno udaljava građane iz njihovih mjesnih zajednica i marginalizira njihovu ulogu u samoupravi lokalne zajednice i njenoj lokalnoj upravi.



Vodeći se ovim osnovnim principima i afirmišući ovo pravo građana, FGT je na inicijativu građana MZ Husino i organizovao ovu tribinu 



Gđa. Mirjana Terzić u uvodnom izlaganju u ovu tribinu govorila je o istorijatu nastanka ljudskih prava kao pravne kategorije i nastanku Evropske konvencije o ljudskim pravima i osnovnim slobodama a posebno se dotakla važnosti njenog poštivanja, primjene i ostvarivanja u lokalnoj zajednici i u društvu uopšte.



Gosp. Vehid Šehić u svom uvodnom izlaganju se dotakao Evropske povelje o lokalnoj samoupravi i njenih osnovnih principa ali je posebnu pažnju posvetio novom nacrtu zakona o principima lokalne samouprave FBiH, koji se još uvijek nalazi u parlamentarnoj proceduri, kao i o aktivnom učešću FGT-a koji je kroz svoje učešće u javnim raspravama kako na federalnom tako i na kantonalnom nivou, insistirao na konkretnijem zakonskom utvrđivanju statusa MZ-a.

Diskusija:
· u raspravu su se uključili skoro svi prisutni građani MZ Husino, uglavnom članovi političkih partija, i iznijeli svoje prijedoge i sugestije. Največi dio njih je stanovišta da ovakav status MZ-a, kakav one sada imaju, nije zadovoljavajući za građane i da se tu moraju učiniti neke bitne promjene

· građani MZ Husino su i prije dvije godine pokretali inicijativu za rješavanje statusa MZ-a ali nisu naišli na razumijevanje predstavnika opšinskih vlasti 

· većina diskutanata je smatrala da sadašnji način izbora organa i sam naziv organa MZ (“povjerenik” i “povjerenički odbor”) je sa prestankom ratnih dejstava prevaziđen i nije u skladu sa interesima i voljom građana

· većina prisutnih je za neposredan izbora organa MZ 

· nekoliko učesnika tribine je opet kroz svoju diskusiju podržalo ovaj način organizovanja MZ-a, ali su i oni smatrali da on treba biti dorađen kroz jačanje ovlaštenja njenih organa, pogotovo kada je u pitanju odnos sa lokalnom upravom 

Zaključak: 

Sva iznešena mišljenja i sugestije su u svakom slučaju, bez obzira na oprečna mišljenja i stavove, ipak ukazala na neminovnost da se sadašnji način izbora organa MZ i uopšte sadašnji status i funkcija mjesnh zajednica opštine Tuzla mora mijenjati i usmjeriti ka volji i potrebama građana. Prisutni su takođe izrazili želju da se tribine ovog tipa što češće upriliče u MZ Husino.     

Informacija o medijskom praćenju tribina

Nakon što već nekoliko mjeseci u odabranim mjesnim zajednicama prikupljamo pismene podneske građana, kojima nam oni ukazuju na poteškoće sa kojima se susreću prilikom ostvarivanja nekih svojih prava ili na probleme koje imaju prilikom zadovoljavanja nekih svojih životnih potreba i interesa u lokalnoj zajednici, započeli smo pripremu aktivnosti oko odabira tema za organizovanje javnih tribina u mjesnim zajednicama. 



Došli smo do uvjerenja da postoji potreba da o održavanju i sadržaju tribina, informaciju dobiju i građani ostalih mjesnih zajednica koje nisu direktno uključene u projekat. Obzirom da su projektom, radio emisije, bile predviđene kao jedne od projektnih aktivnosti, smatrali smo da bi ove predviđene medijske aktivnosti trebali prilagoditi potrebama ovih javnih tribina. Naime, činjenica da postoji veliki broj radio stanica, od kojih svaka ima svoj krug slušalaca, onemogućavala nam je da informacije stignu do svih građana. Stoga smo se odlučili da informacije uputimo ka građanima putem pisanog medija. U tom cilju angažovali smo sedmične lokalne novine “Front slobode”, koje imaju dugogodišnju tradiciju i povjerenje građana. Dogovoreno je sa urednikom novina da novinari njegove kuće prate cjelokupane naše aktivnosti na provođenju planiranih tribina. Shodno tome, novinar lokalnog lista “Front slobode”, je pratio rad tribine u MZ Husino i o tome sačinio članak objavljen u ovim novinama. Objavljeni članak je, po mišljenju učesnika tribine, što nam je bilo izuzetno važno, objektivno i profesionalno sačinjen, naglašavajući posebno stavove i mišljenja građana učesnika tribine. Već ovaj prvi objavljeni članak, obzirom na iskazano zadovoljstvo učesnika tribine, kao i ostalih ureda mjesnih zajednica kojima je dostavljen, je, smatramo, opravdao ovu ovu malu izmjenu u odabiru medijskog sredstva za realizaciju naših projektnih aktivnosti. 

Javna tribina “Socijalna prava kao ljudska prava”

8.3.2005. – MZ Batva 

Javna tribina na temu “Socijalna prava kao ljudska prava” održana je u mjesnoj zajednici Batva, 18.03.2005. godine. Temu su odredili sami građani, iskazavši kroz svoje pismene podneske najviše interesovanja za ostvarivanje socijalnih prava u našoj lokalnoj zajednici.



Na tribini je učešće uzelo 53 građana ove mjesne zajednice.

Za radni materijal tribine, u vidu brošure, pripremili smo Evropsku socijalnu povelju i Pravilnik o kriterijima i postupku za ostvarivanje prava na proširene oblike socijalne pomoći Općine Tuzla. 



Za uvodničara na ovoj tribini angažovan je gosp. Vehid Šehić, predsjednik Foruma građana Tuzle, a kao gosti tribine pozvani su gosp. Franjo Kovačević, pomoćnik načelnika Službe za opću upravu i društvene djelatnosti Općine Tuzla i gosp. Božo Stijepić, predstavnik JU Centar za socijalni rad Općine Tuzla. Tribinu je vodila gđa Mira Mišić Jugović.



Na početku tribine, učesnicima se obratio povjerenik mjesne zajednice Batva, gosp. Ćazim Smajlović koji se zahvalio Forumu građana Tuzle na uspostavljanju saradnje sa njegovom mjesnom zajednicom, kao i pokretanju pitanja položaja i statusa mjesnih zajednica Općine Tuzla. Gosp. Smajlović, iako i sam povjerenik ove mjesne zajednice, istakao je da smatra da organe mjesnih zajednica moraju birati njeni građani, te da se dosadašnji način imenovanja i postavljanja ovih organa mora promijeniti, kako bi mjesna zajednica zaista bila u funkciji interesa i potreba građana tog dijela grada za koji je organizovana. Pa tako i u rješavanju socijalnih problema ove mjesne zajednice. 



U svom uvodnom izlaganju gosp. Šehić je upoznao prisutne građane sa osnovnim karakteristikama socijalnih prava i njihovim razlikama između drugih kategorija ljudskih prava koja su zagarantovana međunarodnim aktima, naglašavajući osnovnu i primarnu ulogu države u iznalaženju resursa i rješavanju socijalnih potreba njenih građana, što u BiH, pa tako ni u našoj lokalnoj zajednici nije baš posebno izraženo. Naglasivši takođe da su stoga građani najvećim dijelom prepušteni sami sebi iz kojih razloga bi uzajamna pomoć i solidarnost među građanima trebala biti mnogo više izražena, naručito između građana jedne mjesne zajednice. Takođe je naglasio da se u ostvarivanju ovih prava funkcija i uloga mjesne zajednice od strane nadležnih vlasti, naručito lokalnih, nikako ne smije zanemariti. 



Gost tribine, gosp. Božo Stjepić, kao predstavnik JU Centar za socijalni rad Općine Tuzla, je upoznao učesnike tribine sa zakonskim mogućnostima za ostvarivanje ovih prava građana kao i nadležnostima i položaju ove socijalne ustanove u našoj lokalnoj zajednici. Istakao je da bez obzira na probleme na koji oni u svom radu nailaze, zbog nedefinisanog statusa ove ustanove, da se trude da što više pomognu građanima u ostvarivanju ovih njihovih prava. Podržao je takođe inicijativu Foruma građana Tuzle da se mjesna zajednica u praksi mnogo više koristi kao mjesto informisanja građana o obimu, vrsti i načinu ostvarivanja socijalnih prava koja se danas uopšte mogu ostvariti u našoj lokalnoj zajednici. 



Gost tribine, gosp. Franjo Kovačević, pomoćnik načelnika Službe za opštu upravu i društvene djelatnosti Općine Tuzla je upoznao prisutne, prije svega sa nadležnostima Općine kada su ova prava u pitanju. I sa tim da je ona zakonskim propisima razvlašćena od nošenja odgovornosti za ostvarivanje ovih prava građana, ali da ipak čini sve što je u njenoj ekonomskoj moći da pomogne bar jednokratnim pomoćima svojim građanima koji se nalaze u stanju socijalne potrebe. Gosp. Kovačević se takođe složio sa inicijativom Foruma građana Tuzle da mjesna zajednica mora dobiti značajniju ulogu u zadovoljenju potreba i interesa građana naše lokalne zajednice. 



Nakon uvodnih izlaganja gostiju javio se veliki broj učesnika koji su iznosili svoje sugestije i mišljenja kao i primjedbe od kojih je najveći broj bio usmjeren na poboljšanje uslova za ostvarivanje ovih prava. Davali su pri tome i nove prijedloge za organizovaniji način ishrane u javnoj kuhinji u kojoj bi mjesne zajednice imale primarnu ulogu i kroz svoja već postojeća saznanja o socijalnim slučajevima u svojim mjesnim zajednicama, doprinijeli da korisnici javne kuhinje zaista budu građani lokalne zajednice koji su u stanju socijalnih potreba, obzirom da to danas baš i nije slučaj, jer spisak korisnika javne kuhinje sačinjava isključivo humanitarna organizacija «Merhamet». 



Takođe su kroz svoju diskusiju pozdravili inicijativu Foruma građana Tuzle da utiče na promjene položaja i nadležnosti mjesnih zajednica u općini Tuzla, istakavši vrlo osnovano poređenje, da, ako je porodica osnovna ćelija društva tada i mjesna zajednica mora postati osnovna ćelija lokalne samouprave. Kao i da bez jake i dobro organizovane mjesne zajednice nema ni jake i organizovane lokalne zajednice. To su zasigurno potpuno opravdani stavovi, posebno u opštini koja ima oko 140.000 stanovnika i gdje samo ova mjesna zajednica broji preko 10.000 stanovnika. 

Zaključak:
Nakon skoro trosatne javne tribine, u kojoj smo omogućili svakom od prisutnih učesnika da kaže svoje mišljenje i iznese svoje prijedloge i sugestije, može se zaključiti da je ova javna tribina imala poseban značaj za građane ove mjesne zajednice. Prije svega ispunivši svoj cilj, a to je da im da potrebne informacije o vrsti i obimu, kao i načinu na koji oni mogu ostvarivati socijalna prava u našoj lokalnoj zajednici, što je očito goruće pitanje ove mjesne zajednice, zbog velikog broja građana u stanju socijalnih potreba. No, ona je ostvarila i naš posredni cilj, a to je da gosti tribine, kao predstavnici nadležnih institucija i službi lokalne zajednice čuju mišljenja i probleme građana kako bi se problemi građana efikasnije i u interesu građana rješavali. Obzirom, kako su to pojedini učesnici istakli, da smo do sada jedino mi kao organizacija pokazali interes i volju da uspostavimo kontakt sa građanima i pomognemo im u rješavanju njihovih problema, što bi trebala biti obaveza nosilaca vlasti lokalne zajednice. 



I ovu tribinu su, shodno dogovoru sa lokalnim listom “Front slobode” u njenom cjelokupnom trajanju pratili novinari i fotoreporter ovog lista. 

Prezentacija rezultata provedene ankete “Mjesna zajednica kao jedinica lokalne samouprave – tuzlansko iskustvo” – 31.3.2005.

Nakon sumiranja rezultata provedene ankete među građanima u općini Tuzla, prof. dr. Slavo Kukić, sociolog, sačinio je ekspertnu analizu dobijenih rezultata. Javna prezentacija rezultata ankete održana je 31.03.2005. godine u hotelu “Tuzla”. 



Na prezentaciju su pored elektronskih i pisanih medija pozvani i načelnik Općine Tuzla, kao i pomoćnici načelnika nadležnih službi i, naravno, svi povjerenici mjesnih zajednica, kao i svi njeni uposlenici, sekretari u mjesnim zajednicama.



Prezentaciji se odazvalo 68 pozvanih učesnika. 



Od pozvanih medijskih predstavnika prezentaciju je pratila TV Tuzlanskog kantona, Tuzlanska televizija, Radio Tuzla i nekoliko privatnih radio stanica i, naravno, novinar lokalnih novina “Front slobode”. 



Samu prezentaciju vodio je gosp. Vehid Šehić, predsjednik Foruma građana Tuzle, koji je u svojoj uvodnoj riječi istakao razloge koji su nas vodili da provedemo ovu anketu i želje da saznamo mišljenje građana koliko znaju o radu svojih mjesnih zajednica, koliko su u njih uključeni i naravno da li su zadovoljni ovakvim načinom organizovanja i provođenja neposredne lokalne samouprave ili žele neke promjene kada su u pitanju i rad i način izbora njenih organa, obzirom na činjenicu da je mjesna zajednica najniža organizaciona jedinica mjesne samouprave u lokalnoj zajednici. 



Nakon toga, prof.dr. Kukić je prisutnim prezentirao rezultate provedene ankete, ističući da je u anketi učestvovalo ukupno 3.514 građana iz svih mjesnih zajednica općine Tuzla, srazmjerno broju stanovnika mjesne zajednice, te da se shodno broju ispitanika dobiveni rezultati nikako ne mogu zanemarivati. Čak naprotiv, oni su sa stanovišta nauke o statistici mogu smatrati potpuno relevantnim pokazateljima utvrđenog stanja i mišljenja građana po anketnim pitanjima. 



Jedan od ciljeva prezentacije je bio da omogućimo predstavnicima medija i vlasti, da postavljaju pitanja i iznose svoja mišljenja o njenim rezultatima. 



Pitanja i mišljenja su bila dosta različita. Neki su zanemarivali rezultate ankete i utvrđeno mišljenje građana, te davali podrške postojećem stanju i načinu funkcionisanja mjesnih zajednica. Ovakva mišljenja su, naravno, dolazila isključivo od povjerenika mjesnih zajednica, u čijem interesu svakako nije bilo kakva promjena po pitanju načina izbora organa mjesnih zajednica. Ali su u potpunosti podržali mišljenje i stavove građana dobijene anketom kada su u pitanju ovlašćenja i finansijska neovisnost mjesnih zajednica. 



Ipak, na prezetnaciji je najveći broj ostalih učesnika, ali i određeni, a ne mali broj povjernika, prihvatio i podržao analizom dobijeno mišljenje građana, da je ovakvo stanje neodrživo i da se u tom pravcu mora nešto mijenjati.  



Takođe, cjelokupnu aktivnost Foruma građana Tuzle, kao i ekspertnu analizu dobijenih rezultata u svom obraćanju na provedenoj prezentaciji podržao je i šef Odjeljenja mjesnih zajednica, pri Službi za komunalne poslove Općine Tuzla, gosp. Mijo Kerošević. 

Kompletna analiza «Mjesna zajednica kao jedinica lokalne samouprave – tuzlansko iskustvo» nalazi se u prilogu izvještaja, kao Aneks 1. 

Seminar «Socijalna prava kao kategorija ljudskih prava»
14.04.2005.

Seminarom na temu «Socijalna prava kao kategorija ljudskih prava», kojeg smo organizovali za sekretare mjesnih zajednica, kao uposlenike lokalne zajednice koji neposredno rade i komuniciraju sa građanima, željeli smo završiti edukativni dio projekta. Smatramo da smo kroz odabrane teme ovog seminara ovoj grupi uposlenika lokalne zajednice dali vrlo važna saznanja iz tri najvažnija domena rada i nadležnosti mjesnih zajednica Općine Tuzla, kako slijedi: 

· principima lokalne samouprave i ljudskih prava kao obavezujućim međunarodno-pravnim aktima koji bi se morali ne samo primjenjivati, nego i implementirati u zakonodavstvo Bosne i Hercegovine;

· budžetu kao ekonomskoj kategoriji i najvažnijem aktu koji donosi političko tijelo lokalne zajednice za zadovoljavanje potreba svojih građana; i 

· socijalnim pravima, kao kategoriji ljudskih prava za čije je provođenje i ostvarivanje utvrđena obaveza i organa mjesnih zajednica, shodno Statutu lokalne zajednice. 

Predavači na seminaru su bili predstavnici nadležne javne ustanove «Centra za socijalni rad» Tuzla, gosp. Božo Stjepić, socijalni radnik i nadležne općinske službe gosp. Franjo Kovačević, pomoćnik Načelnika Službe za opću upravu i društvene djelatnosti. 

U uvodnom izlaganju u ovaj seminar, gđa. Jugović je učesnike seminara upoznala sa osnovnim principima Evropske socijalne povelje kao međunarodnim pravnim aktom i njenim statusom, odnosno stepenom njene obavezujuće snage u Bosni i Hercegovini. Posebno je istakla specifičnost socijalnih prava kao kategorije ljudskih prava i važnost uloge države u njihovom ostvarivanju. Takođe je istakla i problem na koji nailaze zemlje u tranziciji, kao što je BiH, u procesu ostvarivanja ovih prava, njihovom obimu i vrsti. Posebno je stavila akcenat na informisanost građana o ovim pravima, kao osnovnom preduslovu za njihovo ostvarivanje i važnost uloge ureda mjesnih zajednica u pružanju ovih informacija.

Gosp. Božo Stjepić, predstavnik JU Centar za socijalni rad u Tuzli, se u svom predavanju osvrnuo prije svega na nadležnost ove ustanove i domen njenog rada, kao i vrstu i obim socijalnih prava koja se danas mogu ostvariti u lokalnoj zajednici. On je naglasio da se bez obzira na zakonske odredbe, faktički u lokalnoj zajednici ostvaruje samo dio tih predviđenih socijalnih prava, koje svojom godišnjom odlukom utvrđuje nadležno ministarstvo.

Gosp. Franjo Kovačević je u svom predavanju govorio o vrsti i obimu socijalnih prava koja se kao jednokratna mogu ostvariti putem ove službe. On je stavio poseban akcenat na nedefinisan status nosilaca ovih usluga i neutvrđen sistem za ostvarivanje ovih prava građana. Takođe je istakao, da Općina, kao lokalna zajednica, iako nije izričito nadležna za ostvarivanje ovih prava, zbog teške ekonomske situacije stanovništva, čini dodatne napore i u budžetu predviđa sredstva za ove namjene. Svjesni su da to nije dovoljno, iako se svake godine u budžetu Općine povećavaju sredstva za te namjene. Ali Općina, bez većih ovlasti i većih finansijskih sredstava, kako je to trenutno utvrđeno zakonima, ipak pokazuje spremnost da pomogne svakom građaninu koji joj se obarti, kako bi se ovo teško ekonomsko stanje najvećeg dijela građana lokalne zajednice bar malo ublažilo. 

Nakon predavanja, svi sekretari mjesnih azjednica su učestvovali i diskusiji i iznijeli probleme u radu i slučajeve sa kojima se susreću kako bi im se pomoglo u njihovom rješavanju, te su od predavača zatražili informacije i upute kako da prevaziđu te probleme. 

Ovaj seminar smo takođe iskoristili da od kompetentnih predavača dobijemo pristanak i saglasnost da se u informisanje građana o uslovima za ostvarivanje ovih prava, razni formulari i sve ostalo potrebno da građani mogu ostvarivati ova svoja prava, uključe i uredi mjesnih zajednica, kako bi građani brže i jednostavnije došli do potrebnih informacija. Takođe je zaključeno da sekretari mjesnih zajednica, kao dio općinske službe, sastave informaciju o ovim problemima i predlože, shodno svom iskustvu, prijedloge za njihovo rješavanje koje će biti dostavljeno i Centru za socijalni rad Općine Tuzla, kao i nadležnoj ustanovi, te nadležnom ministarstvu, kako bi se na ovaj način iniciralo rješavanje ovih problema. 

Forum građana Tuzle je takođe iskazao spremnost da da punu stručnu i tehničku pomoć za što bolje informisanje građana o ovim pravima preko ureda mjesnih zajednica u vidu umnožavanja propisanih kriterija za ostvarivanje ovih prava građana. 

Seminaru je prisustvovalo 32 učesnika. 

Forum građana Tuzle je za ovaj seminar sačinio radni materijal koji je u sebi sadržavao: Evropsku socijalnu povelju; Zakon o socijalnoj zaštiti, zaštiti civilnih žrtava rata i zaštiti porodice sa djecom (obzirom da je ovaj Zakon pretrpio više izmjena, kako bi bio dostupniji za korištenje sačinili smo njegov prečišćen tekst – neslužben) i Pravilnik o kriterijima i postupku za ostvarivanje prava na proširene oblike socijlane pomoći.  

Radio emisija «Etažno vlasništvo – prava i obaveze»

Radio «Vesta», 29.04.2005

Pokrećući kroz ovaj projekat jednu od  najvažnijih tema za građane našeg grada, pitanje etažnog vlasništva i prava i obaveza građana vezano za to, FGT je u saradnji sa loklanom radio stanicom Vesta radio, realizovao cjelosatnu emisiju sa osnovnom temom provođenja zakona o korištenju, upravljanju i održavanju zajedničkih dijelova i uređaja zgrada. 

Emisija je realizovana u petak, 29.04.2005. godine. 

Gosti emisije su bili gosp. Mirsad Delić, koordinator u Službi za stambene poslove Općine Tuzla i gđa. Mira Mišić Jugović. 

Implementacija ovog Zakona i njegovih podzakonskih akata je jedan dugotrajniji proces, koji građanima, tj. etažnim vlasnicima kolektivnih stambenih zgrada, nameće određene obaveze koje su u osnovi zaštita stambenog fonda grada i očuvanja imovine građana. Inicirajući ovu temu kroz javnu tribinu koju smo održali u toku protekle godine, te kroz stalne komunikacije, kako sa građanima etažnim vlasnicima, tako i sa nadležnom službom, uvidjeli smo da još uvijek određeni dio građana nije svjestan svojih obaveza koje im ovaj Zakon nameće. Stoga smo, smatrali za važnim, informisati građane o tome dokle su u ovom procesu došlo i zašto je nadležna općinska služba etažnim vlasnicima koji nisu sami odabrali upravitelja svojih zgrada sama postavila prinudne upravitelje. 

Stoga je i ova radio emisija imala za cilj da pojasni građanima postavljanje prinudnih upravitelja od strane nadležne općinske službe i obavezu građana da propisane naknade plaćaju prinudno postavljenim upraviteljima.

Takođe, kroz ovu emisiju, željeli smo informisati građane i o novom Uputstvu o primopredaji stambenih zgrada na upravljanje i održavanje koje je usvojeno na aprilskoj sjednici Općinskog vijeća (26.4.2005. godine). Ovim Uputstvom propisan je postupak i uslovi primopredaje zgrada između upravitelja i predstavnika etažnih vlasnika stambenih zgrada, kako bi se prevazišli uočeni problemi u implementaciji ovog Zakona i zaštitili građani, etažni vlasnici, u radu sa upraviteljima. O tome su se građani u potpunosti mogli upoznati kroz informacije koje je gosp. Delić dao u emisiji. 

Smatramo da je ovakav kontinuirani način praćenja primjene ovog Zakona vrlo važan, kao i konkretne aktivnosti kao što je i ova radio emisija, jer na ovaj način imamo uticaj i ubrzavamo implementaciju ovog Zakona kojeg smatramo od izuzetne važnosti za građane našeg grada, a i na rad same nadležne službe što je i u ovoj radio emisiji istakao i sam gosp. Delić. 

Javna tribina «Komunalna infrastruktura mjesne zajednice Slavninovići i mogućnost njenog rješavanja» i «Osnove lokalne samouprave»

18.05.2005.
Građani MZ Slavinoviću su, kroz svoje podneske prikupljane duži vremenski period preko ureda njihove mjesne zajednice, kao problem koji je od njihovog najvažnijeg interesa isticali nerješenu komunalnu infrastrukturu u tom dijelu grada sa posebnim akcentom na nerješenu kanalizacionu mrežu i potrebu za izgradnjom kolektora za prečišćavanje otpadnih voda.

Vodeći se ovim zahtjevima i izraženim intersima građana, FGT je održao javnu tribinu na navedenu temu dana 18.05.2005. godine. 

Za goste tribine su pozvani predstavnici nadležnih službi: 

· Gosp. Kemal Kurević, pomoćnik Načelnika Službe za komunalne poslove, izgradnju i poslove mjesnih zajednica Općine Tuzla

· Gosp. Mijo Kerošević, šef Odjeljenja mjesnih zajednica

Odaziv građana na tribini je bio dosta veliki i to iz svih dijelova ovog istočnog dijela grada, pa čak i drugih mjesnih zajednica, a koji inače broji oko 11.000 stanovnika. 

Kako je osnov čitavog projekta lokalna samouprava i njeni osnovni principi, te primjena Evropske povelje o lokalnoj samoupravi, u uvodu u ovu tribinu, predsjednik FGT-a gosp. Vehid Šehić, osvrnuo se na osnovne principe lokalne samouprave i samu Evropsku povelju u našim bh. uslovima. Te takođe istakao aktivnosti i napore naše organizacije da se iniciraju ustavne promjene koje bi omogućile promjenu statusa lokalnih zajednica. Odnosno, da se shodno samoj Povelji ojača i stvarni i materijalni status lokalnih zajednica, kako bi one mogle odgovoriti zadacima koje im nameće primjena Evropske povelje o lokalnoj samoupravi. 

U drugom dijelu tribine, koji je bio vezan neposredno za iskazane interese građana, gost tribine, gosp. Kurević je izuzetno sveobuhvatno i korektno informisao građane o svim aktivnostima koje lokalne vlasti preduzimaju na obezbjeđenju sredstava za rješavanje komunalne infrastrukture općine Tuzla, kao i o usvojenom Programu prioritetnih ulaganja na rješavanju komunalne ifrastrukture grada.

Nakon izlaganja gostiju tribine, građanima je omogućeno da sami postavljaju pitanja i traže dodatne informacije i objašnjenja, što su oni u potpunosti iskoristili. A na što su svakako i dobijali odgovore od gostiju tribine, a za neke konkretno tražene informacije koje su urgentnog karaktera, gosti tribine su se obavezali da će se ti problemi u najkraćem roku riješiti. 

Za radni materijal tribine FGT je pripremio brošuru o Evropskoj povelji o lokalnoj samoupravi, kao i cjelokupan usvojeni Program prioritetnih ulaganja na rješavanju komunalne infrastrukture grada (objavljen u službenom glasniku Općine Tuzla). 

Nakon višesatnog razgovora na ovoj tribini koju su i sami građani ocjenili kao izuzetno uspješnu i isticali zahvalnost FGT što je organizovao ovakvu jednu tribinu i omogućio im da se neposredno informišu o mogućnostima rješavanja problema koje oni imaju u ovoj mjesnoj zajednici, nameće se samo po sebi i nekoliko konstatacija:

· da ovakav interes i odaziv građana ukazuje da sadašnji način izbora i rada organa mjesnih zajednica nije adekvatan potrebama i interesima građana, jer je iskazani interes građana očiti pokazatelj da se ne sazivaju zborovi građana i da potrebne informacije ne dolaze do građana;

· da predstavnici lokalne vlasti ne koriste javne tribine kao oblik javnih rasprava, osim u izbornim kampanjama, kao važan način neposredne komunikacije sa građanima kako bi čuli njihova mišljenja i probleme i preduzimali korake za njihovo rješavanje;

· da protok informacija između predstavnika vlasti – ureda mjesnih zajednica – i građana ne postoji;

· i na kraju svakako i kontatacija, da građani u osnovi ne znaju komunicirati sa predstavnicima vlasti, obzirom da svoje probleme nisu sposobni jasno i konkretno iznositi i tražiti jasne i konkretne odgovore, na što zasigurno utiče kako naslijeđeni strah od predstavnika vlasti, ali isto toliko i neukost građana. 

Stoga se nama, kao organizaciji, sam po sebi nametnuo zaključak da u svom budućem radu sa uredima mjesnih zajednica i građanima zasigurno moramo posvetiti pažnju edukaciji građana o poboljšanju komunikacije sa predstavnicima vlasti, ali svakako i edukaciji građana o nadležnostima općine i njenih službi, kako bi se sa svojim problemima obraćali isključivo nadležnim službama za njihovo rješavanje. 

Stoga je, već u dosadašnjem radu uočena potreba za sačinjavanjem jednog jasnog i preglednog vodiča kroz općinske vlasti i općinske službe, se pokazala kao neophodnost koju bi zasigurno trebali u dogledno vrijeme realizovati. Kako bi pomogli građanima da se sa svojim zahtjevima i potrebama obraćaju nadležnim službama i nadležnim osobama za njihovim rješavanjem. 

I ovu tribinu su, shodno dogovoru sa lokalnim listom «Front slobode» u njenom cjelokupnom trajanju pratili novinari i fotoreporter ovog lista. 

Radio emisija «Komunalna infrastruktura mjesne zajednice Slavninovići i mogućnost njenog rješavanja» 

Radio “Tuzla”, 19.05.2005.

Na ovu tribinu pored lokalnih novina, pozvali smo i Radio Tuzlu, lokalnu radio stanicu, čiji je novinar takođe propratio cijelu tribinu i koji će na osnovu izjava uzetih od relevantnih učesnika tribine realizovati jednosatnu radio emisiju u okviru svog programa. 

Radio emisija emitovana je 19.05.2005. godine sa početkom u 16,30 časova. Emisija je profesionalno i dobro urađena i kroz emsiju je, što je u suštini i bilo najvažnije, akcenat stavljen kako na komunalne probleme građana mjesne zajednice Slavinovići, tako i na sam Program prioriteta komunalne infrastrukture Općine Tuzla, koji ustvari ukazuje da je za njegovu realizaciju obzirom na stanje komunalne infrastrukture u Tuzli potreban ne samo veliki angažman nadležne službe, nego i dosta velika materijalna sredstva. Za očekivati je da će općinske vlasti u navedenom periodu ispoštovati ovaj projekat i kroz njegovu realizaciju poboljšati uslove stanovanja i življenja u općini Tuzla. 

Javna tribina «Dom kulture – mogućnosti prevazilaženja postojećeg stanja»

01.06.2005.

Javna tribina, peta po redu, održana je u MZ Gornja Tuzla, 1. juna 2005. godine. 

Između mnogobrojnih pismenih podnesaka koje su građani ove mjesne zajednice dostavljali u ured njihove mjesne zajednice, kojima su ukazivali i zahtijevali rješavanje dosta raznolikih problema ovog dijela grada sa dosta izraženim komnulanim problemima, ipak se najveći dio tih obraćanja građana, posebno mladih ljudi, odnosio na njihov Dom kulture, devastiran, nefunkcionalan i sa potpuno neriješenim statusom.

Iz tih razloga, Forum građana Tuzle je i organizovao javnu tribinu za građane ove mjesne zajednice upravo sa gore navedenom temom, kao problemom na koji su građani u najvećem broju i ukazivali i zahtijevali njegovo rješavanje. Ovu temu podržao je i ured mjesne zajednice, kao i njen povjerenički odbor. 

Osnovni cilj, nas kao organizatora ove tribine, bio je da nosioci lokalne vlasti, koji su već sačinili jedan program rješavanja stanja i statusa ovakvih objekata u općini Tuzla, isti prezentiraju građanima i da istovremeno čuju mišljenja građana i odgovore na nedoumice građana koje, prema našem dosadašnjem iskustvu, su najčešće posljedica neinformisanja i nepostojanja komunikacije između nosilaca lokalne vlasti i građana. 

Iz tih razloga, za goste tribine, Forum građana Tuzle je kao organizator i pozvao predstavnike nadležnih službi Općine, gosp. Franju Kovačevića, pomoćnika Načelnika Službe za opću upravu i društvene djelatnosti; gosp. Kemala Kurevića, pomoćnika Načelnika Službe za komunalne poslove, kao i gosp. Miju Keroševića, šefa Odjeljenja mjesnih zajednica pri Službi za komunalne poslove. 

Svi gosti tribine su se odazvali upućenom pozivu, a u samoj tribini je uzelo učešće oko 30ak građana mjesne zajednice Gornja Tuzla. 

Kao radni materijal za ovu tribinu građanima je Forum građana Tuzle pripremio: informaciju o stanju čitaonica i Domova kulture na području općine Tuzla, sa programom predloženih mjera nadležne službe za prevazilaženje postojećeg stanja i to tako da se domovi kulture postepeno pripajaju JU Dom mladih Tuzla, kao njegove podružne organizacione jedinice i da zajednički djeluju i rade u provođenju svoje djelatnosti. Kao i do sada, građanima su takođe podijeljenje i brošure Evropske povelje o lokalnoj samoupravi. 

U uvodnom dijelu u ovu tribinu, gđa. Mira Mišić Jugović je upoznala goste tribine sa ciljem i aktivnostima samog projekta, te dala kratak osvrt na samu Evropsku povelju o lokalnoj samoupravi i njene osnovne principe koji čine osnov cjelokupnog projekta i čiju afirmaciju organizator kroz sve svoje aktivnosti podstiče i afirmiše. 

Takođe je učesnike tribine upoznala i sa izmjenama koje su predložene u nacrtu Statuta Općine Tuzla, usvojenim na posljednoj sjednici Općinskog vijeća i koje predviđaju promjenu kako organa mjesnih zajednica tako i načina njihovog izbora. Odnosno, kojima se predviđaju demokratski organi mjesnih zajednica kao i demokratski način njihovog izbora od strane građana mjesne zajednice, što je direktna posljedica i jedne vrste pritiska, a i lobiranja Foruma građana Tuzle, kako kroz održane sastanke sa šefovima službi Općine Tuzla, tako je zasigurno i posljedica provedene ankete, javne objave njenih rezultata, kao i dostavljanja cjelokupne analize kako Načelniku Općine Tuzla i predsjedavajućem Općinskog vijeća, tako i šefovima nadležnih službi. Što je u svom izlaganju istakla i gđa. Mišić Jugović.

Nakon ovog uvodnog izlaganja gđe. Mišić Jugović, gosti tribine, predstavnici nadležnih službi su upoznali građane sa dosadašnjim aktivnostima nosilaca općinske vlasti u rješavanju stanja ovih objekata, kako bi bili sačuvani od daljnjeg propadanja, te prezentirali prijedlog nadležne općinske Službe za opću upravu i društvene djelatnosti za rješavanje statusa ovih objekata, njihovo stavljanje u funkciju i oživljavanje za potrebe građana ove mjesne zajednice. 

Učešće u samoj tribini uzeli su kako građani koji su podržavali ovaj prijedlog predstavnika vlasti, tako i građani koji su se protivili ovom predloženom rješenju. Ali je nakon provedene vrlo konstruktivne diskusije i postavljenih konkretnih i jasnih pitanja i iznešenih mišljenja građana koji su u osnovi pokazivali strah građana, da će Dom, kroz ova predložena rješenja općinske vlasti ustvari biti privatizovan, što je u osnovi pokazalo potpunu neinformisanost građana. Tako da se kroz dodatna pojašnjenja gostiju tribine, da se Dom kao takav, jedino i može sačuvati od privatizacije i staviti u funkciju građana, doprinjeo je da su čak i učesnici koji su se u početku žestoko opirali ovom predloženom rješenju, su nakon dobijenih pojašnjenja i sami se saglasili da je ovo jedini način i rješenje za njima tako važan objekat kao što je njihov Dom kulture. Te su pri kraju same tribine svi učesnici zahtijevali da gosti tribine, predstavnici nadležnih općinskih službi, samu tribinu prihvate kao njihovu inicijativu da se što prije uđe u realizaciju ovih predloženih mjera nosilaca vlasti i njihov Dom kulture uđe u sastav JU Dom mladih u Tuzli, kako bi što prije dobio svog vlasnika i kako bi se dobijanjem novog statusa ubrzanije nastala njegova rekonstrukacija i opremanje i na taj način u narednom periodu bio vraćen u funkciju i poslužio potrebama njegovih građana. 

Kao organizatori, moramo reći da smo, pored vidno iskazanog zadovoljstva građana, učesnika tribine, vidno iskazanog zadovoljstva organa mjesne zajednice i sami kao organizator izuzetno zadovoljni održanom tribinom, obzirom da je i prevazišla svoj cilj, jer se nije samo iniciralo rješavanje problema ove mjesne zajednice, nego su prisutni građani, uz potpunu i potrebnu informaciju i sami prepoznali rješenje ovog svog problema i na samoj tribini se o njemu i izjasnili.

Radio emisija «Dom kulture – mogućnosti prevazilaženja postojećeg stanja»

Radio «Tuzla»

Lokalna radio stanica Radio Tuzla je kao i do sada na održanim tribinama pratila cjelokupan tok ove tribine, obavila potrebne sa novinarske tačke gledišta intervjue sa prisutnim gostima i građanima tribine o čemu je sačinjena radio emisija. U emisiji su se čula i mišljenja i stavovi kako građana kao učesnika tribine, tako i gostiju, predstavnika lokalne vlasti. Sa posebnim osvrtom na izraženu spremnost lokalnih vlasti da prihvate inicijativu koja je potekla sa ove javne tribine, da se Dom kulture u ovoj mjesnoj zajednici koji je u potpunosti zapušten i van svoje funkcije, preuzme kao organizaciona jedinica JU Dom mladih Tuzla, kako bi se što prije i obnovio i bio stavljen u funkciju i tako svojim sadržajem obogatio kulturni život ove mjesne zajednice kao prigradske mjesne zajednice, a samim tim bio stavljen na korištenje i upotrebu građanima ove mjesne zajednice. Kao i sve dosadašnje emisije i ova emisija je od strane novinara lokalnog radija izuzetno profesionalno urađena i emitovana. 

Takođe su jedine lokalne novine kao i do sada propratile cjelokupan tok tribine i takođe profesionalno i korektno sačinile novinski članak o ovom događaju, što se može vidjeti i iz njegovog teksta. 

Javna tribina «Odnosi i obaveze porodice i društva prema osobama sa duševnim smetnjama»

15.6.2005.

Posljednju tribinu u sklopu redovnih aktivnosti projekta, Forum građana Tuzle je održao u mjesnoj zajednici Brčanska Malta. 

Prije održavanja tribine, što je bila praksa i kod pripreme svih ostalih tribina, održan je sastanak u mjesnoj zajednici sa njenim organima, povjerenikom i članovima povjereničkog odbora. 

Na taj način smo, sve članove upoznali sa prikupljenim predstavkama i ukazali na probleme koje građani žele da budu riješeni u toj mjesnoj zajednici. Te ih upoznali i sa problemima koji su u najvećem broju podnesaka isticani kao prioritetni za rješavanje, što su i sami povjerenički odbori odobravali i podržavali, a i sami to isticali kao zaista prioritetan problem njihove mjesne zajednice. 

Tako je bilo i u ovoj mjesnoj zajednici. I sam povjerenički odbor je smatrao da je tema koju su građani kroz svoje podneske tražili da bude riješena, u potpunosti podržali kao zaista veliki problem ove mjesne zajednice. A istaknuti problem se ticao nekoliko građana ove mjesne zajednice koji žive u kolektivnim stambenim zgradama i koji imaju izražene psihičke smetnje i svojim ponašanjem i postupcima uznemiravaju i ugrožavaju ostale stanare i građane ovog dijela grada. 

Problem koji su građani ove mjesne zajednice inicirali, a koji smo mi organizujući ovu tribinu nazvali «Odnosi i obaveze porodice i društva prema osobama sa duševnim smetnjama», je, kako je to gđa. Mišić Jugović u svom otvaranju tribine istakla, izuzetno složen i kompleksan problem, koji se bez obzira na sve veći broj ovako oboljelih osoba, nikako ili izuzetno sporo rješava. Pa je cilj ove tribine, kako je to gađ. Mišić Jugović i istakla, i da se ovaj problem, evidentan i u drugim mjesnim zajednicama, ili bolje rečeno u čitavom gradu, kroz ovu tribinu i učešće njenih građana, a i u prisustvu medija, nametne nadležnim nosiocima vlasti kao problem koji se mora otpočeti rješavati. Stoga je istakla, da se ovom problemu i ovoj temi mora prići sa dva aspekta. 

· I to, prvog i prioritetnog, a to je prava ovih osoba na zdravstvenu zaštitu, prava ovih osoba na zaštitu i porodice i društva, na zaštitu njihove ličnosti i zaštitu njihovih interesa. Ističući to prije svega kao obavezu porodice, ali i države i cjelokupne društvene zajednice. Zbog čega i postoje nadležne javne ustanove u svakom razvijenom društvu koje treba da se staraju o zaštiti prava ovih osoba i njihovij interesa. A takve ustanove postoje i kod nas. 

· A da su problemi koje ove osobe svojim postupcima i ponašanjem prouzrokuju, zbog kojih je ova tribina i inicirana, tek drugi aspektod kojeg se treba krenuti na ovoj tribini. A to je pravo građana na život bez ugrožavanja i uznemiravanja i obaveze države da kroz svoje druge organe institucije (policija, sudstvo) obezbjeđuje minimum sigurnosti i poštivanja javnog reda i mira; kućnog reda u stambenim zgradama i drugih. 

Za goste ove tribine pozvani su svi predstavnici nadležnih institucija, sa njima je prethodno obavljen razgovor i dogovoreno učešće na ovoj tribini. Tako da su svi pozvani gosti čvrsto potvrdili svoje učešće. 

Međutim, samoj tribini, zakazanoj za 14,00 sati u prostorijama mjesne zajednice, odazvali su se samo predstavnici JU Centar za socijalni rad u Tuzli, dok se predstavnik Komisije za zaštitu osoba sa duševnim smetnjama Neuropsihijatrisjke klinike Tuzla, kao i predstavnik Policijske uprave Tuzla nisu pojavili. Time su građani jednim dijelom ostali uskraćeni za određene informacije o načinu rada i nadležnostima tih ustanova i institucija. 

Zbog dogovorenog i potvrđenog učešća na tribini predstavnika ovih institucija, nakon održane tribine, Forum građana Tuzle je uputio jednu vrstu protestnih pisama nadležnim u ovim institucijama zbog neodgovornog i neprofesionalnog odnosa prema građanima, koji su kroz održavanje ove tribine samo tražili informaciju o načinu na koji mogu riješiti ovaj svoj problem, a što su im oni svojim nedolaskom uskratili. 

Ali, bez obzira što se svi pozvani gosti tribine nisu odazvali tribini, obraćanjem od strane gđe. Mišić Jugović, uvodnim izlaganjem na tribini od strane gđe. Bakalović, advokata iz Tuzle, koja je govorila o zakonskoj regulativi kada su u pitanju prava ovih osoba, kao i međunarodnim aktima koje je BiH potpisala ili će potpisati, želi li pristupiti Evropskoj uniji, kojima se štite prava i položaj ovih osoba, te vrlo detaljnim i vrlo stručnim iznošenjem o načinu rada i obimu nadležnosti JU Centar za socijalni rad, o kojima su govorili predstavnici ove institucije, je omogućio dobijanje važnih informacija prisutnim građanima u rješavanju ovog njihovog problema. 

Nakon ovih uvodnih izlaganja i izlaganja gostiju tribine, građani su izuzetno aktivno učestvovali u radu ove tribine. Svaki od prisutnih građana je želio da da svoj doprinos ovoj tribini kao i da iznese svoje iskustvo i mišljenje kada su ove osobe u pitanju. 

Ono što je najvažniji rezultat ove tribine, jeste da su svi gosti tribine svojim odgovorima i pojašnjenjima uspjeli inicirati i ojačati crtu humanosti među prisutnim građanima, koja se zbog teškog ekonomskog stanja građanstva pomalo gubi u ovoj našoj državi, te su sami učesnici insistirali, da se kao zaključak sa ove tribine, uputi inicijativa nadležnom ministarstvu, dakle Ministarstvu zdravstva i Ministarstvu rada i socijalne politike TK, da se moraju iznaći sredstva za izgradnju jednog adekvatnog centra za ove osobe sa psihičkim smetnjama. I da su i oni sami kao građani, spremni da materijalno potpomognu ovakvu jednu inicijativu kako bi se pomoglo ovim osobama i kako bi im se omogućila adekvatna briga i njega. 

Gosti tribine, ispred centra za socijalni rad su takođe iskoristili ovu tribinu da podstaknu građane da uzmu aktivnije učešće kada je u pitanju pomoć ovoj ustanovi u sakupljanju informacija i potrebnih podataka kada ove osobe potpadnu pod nadležnost Centra. Jer bez te potrebne pomoći ni oni ne mogu ispoštovati potrebne zakonske propise kako bi u potpunosti pružili pomoć i zaštitili ove osobe. 

I nakon dvosatne diskusije ili bolje rečeno jednog konstruktivnog razgovora između građana i prisutnih gostiju, a na samoj tribini ičešće je uzelo oko 40ak građana, ne samo iz te mjesne zajednice, nego i susjednih mjesnih zajednica, jer su putem radio najave tribine saznali za njeno održavanje, prisutni građani su tribinu ocijenili kao vrlo zadovoljavajuću i izrazili svoju potrebu za ovakvim češćim okupljanjima građana i njihovo adekvatno informisanje od strane predstavnika vlasti i nadležnih institucija. 

Kao i dosadašnje tribine i ovu tribinu je u cjelokupnom trajanju pratio novinar lokalnog radija. Kao i do sada i ovaj put je sačinjena cjelosatna radio emisija kroz koju je lokalni radio informisao svoje slušaoce o održanoj tribini, njenoj temi i izdvajanju najznačajnijih dijelova uvodnih izlaganja uvodničara i gostiju tribine, sa posebnim akcentom na najinteresantnija pitanja ili mišljenja samih učesnika tribine. Kroz emisiju je i novinar lokalnog radija na neki način prozvao predviđene goste tribine koji se nisu odazvali pozivu da su svojim nedolaskom onemogućili građanima potrebne informacije. 

Ovako sačinjen pregled cjelokupne tribine sa njenim uvodom, najinteresantnijim diskusijama i predloženim zaključcima omogućeno je i široj javnosti lokalne zajednice da dobije tačne informacije o određenoj problematici, odnosno određenoj temi tribine kao i da se kroz ovakve radio emisije čuju jasni i potpuni stavovi i mišljenja samih građana, učesnika tribine. 

Smatramo da su ovako koncipirane radio emisije zajedno sa tekstovima u lokalnim novinama pravi put da se korak po korak podstiče i gradi javno mijenje u našoj lokalnoj zajednici, vrati njihovo dostojanstvo i ukaže na važnost njihove aktivne uloge u životu lokalne zajednice, obzirom da se njihov glas i riječ čak i od medija najčešće stavlja u drugi plan. Ovakav naš stav zanosvan je i na informacijama koje smo dobili od učesnika svih dosadašnjih tribina, jer im se kroz njih davala mogućnost i prilika da iznesu svoj stav i mišljenje, a da taj stav i mišljenje bude propraćeno putem medija. 

Sve tri radio emisije koordinirala je gđa Mira Mišić Jugović, koja je novinarima Radio Tuzle davala smjernice o problematici javnih tribina. 

Nažalost, zbog izuzetno teškog finansijskog stanja lokalne novine Fronta slobode čiji su nas novinari pratili kroz sve naše tribine, posljednji članak o održanoj tribini za sada neće biti objavljen sve dok se ne iznađu potrebna finansijska sredstva za njihov dalji rad, kako nas je obavijestio urednik novine. 

Izvještaj o aktivnostima oko izrade brošure “Vodič za građane kroz općinske službe”

Kontinuiranim radom sa uredima mjesnih zajednica i njihovim građanima (kroz neposredne kontakte sa njima, organizujući javne tribine, provodeći anketu među građanima, a posebno kroz veliki broj prikupljenih podnesaka građana) uočili smo da je informisanost građana o nadležnostima i djelokrugu rada opštinske uprave, odnosno općinskih službi, na izuzetno niskom nivou. Takođe smo uočili da stepen znanja i informisanosti samih sekretara mjesnih zajednica i njenih organa takođe nije na puno višem nivou. To sve svakako utiče da građani lutaju od službe do službe u cilju ostvarivanja svojih prava ili rješavanja nekih svojih problema. To svakako dovodi do nezadovoljstva građana i jednog opšteg nepovjerenja u rad lokalnih vlasti i njenih službi. Naravno, kada se tome doda i uvriježena neljubaznost i birokratski odnos nosilaca izvršne vlasti prema građanima, uvjereni smo da će predstojeća reforma lokalne samouprave u Općini Tuzla neće doprinijeti većem poboljšanju postojećeg stanja. 



Stoga dakle, uočena neinformisanost i neznanje građana, kao i birokratski odnos nosilaca lokalne uprave, dovode do stanja da građani ostaju uskraćeni u ostvarivanju nekih svojih prava i zadovoljenju nekih svojih životnih potreba. 



Iz tih razloga smo smatrali za neophodno da u okviru projekta koji realizujemo uložimo dodatni napor i sačinimo brošuru, pristupačnu građanima, koja bi im pomogla da dobiju osnovna znanja o nadležnostima opštinskih službi, obavezama i dužnostima opštine kao lokalne zajednice, te da dobiju tačnu informaciju o obimu nadležnosti i djelokrugu rada svake općinske službe ponaosob, te vrstama postupaka po kojima su one, na zahtjev građana, u obavezi postupati i rješavati ih. 



Prikupljanje podataka, koju čini veoma opširna građa i veliki broj akata i dokumenata, započeli smo u junu mjesecu, uz stalno kontaktiranje i obilazak općinskih službi kako bi podaci bili što potpuniji i tačniji. Ovu aktivnost su općinske službe izuzetno podržale, smatrajući jednu takvu brošuru prijeko potrebnom, kako za same građane tako i za njihov sam rad. 



Brošura u svom uvodu sadrži sve nadležnosti Opštine kao lokalne zajednice, koje su utvrđene Ustavom, Zakonom i samim Statutom lokalne zajednice, kao i šemu nosilaca lokalne vlasti, predstavničke i izvršne, zajedno sa svom postojećom upravom, službama. 



Kako svoja prava i svoje potrebe građani i druga pravna lica rješavaju i zadovoljavaju putem općinske uprave, službi, u drugom dijelu brošure predstavljene su sve općinske službe sa njihovim obimom nadležnosti i vrstom predmeta koje rješavaju. Takođe su uz svaku vrstu predmeta koja se vodi pred nadležnom službom taksativno nabrojana dokumenta potrebna za rješavanje tog predmeta. Tako da svaki korisnik vodiča, kroz sadržane informacije u njemu, bez obilaženja opštinskih službi unaprijed zna koja je služba nadležna za rješavanje njegovoh zahtjeva kao i koja dokumenta je potrebno priložiti uz podneseni zahtjev kako bi služba mogla pristupiti njegovom rješavanju. 


Ovako sabrani podaci, urađeni na jedan pristupačan način, omogućavaju građanima da tačno znaju kojoj službi i kojim putem treba da se obrate kako bi ostvarili neko svoje pravo ili zadovoljili neku svoju potrebu, a koja je u domenu nadležnosti Općine kao lokalne zajednice. 



Obzirom da je brošura namjenjena građanima općine Tuzla, cjelokupni tiraž podijeljen je po svim mjesnim zajednicama Općine Tuzla kako bi bila od pomoći kako samim građanima tako i samim organima mjesnih zajednica. 

Izvještaj o izradi i distribuciji plakata

U toku maja i juna, Forum građana Tuzle je u sklopu projekta započeo aktivnosti na izradi plakata koji će za poruku imati promovisanje i afirmaciju važnosti uloge mjesne zajednice u lokalnoj zajednici, općine Tuzla. 



Jedan od ciljeva ove aktivnosti bio je i pokušaj animiranja građana da se vrate u mjesne zajednice i aktivno uključe u njen rad, a samim tim, da se uključe i u život i aktivnosti same lokalne zajednice. 



Sačinjena su četiri plakata koja imaju jasnu poruku upućenu i građanima i lokalnim vlastima kada je u pitanju status mjesnih zajednica. 

Distribucija plakata:
Nakon što je Općinsko vijeće usvojilo nacrt Odluke o izmjenama i dopunama Statuta Općine Tuzla, na istoj sjednici je donešena i Odluka da će javne rasprave biti provedene po mjesnim zajednicama, a da je vrijeme trajanja javnih rasprava utvrđeno na dva mjeseca. 



Sama Odluka je donesena pred sezonu godišnjih odmora, što je svakako ukazivalo da u toku jula mjeseca zasigurno neće biti provedene javne rasprave. Iz tih razloga je FGT zastao u distribuciji plakata i odlučio sačekati august mjesec, kada bi uredi mjesnih zajednica trebali započeti aktivnosti na sazivanju zborova građana i provođenju javnih rasprava. 



Prema informacijama koje smo dobili od šefa odjeljenja mjesnih zajednica, gosp. Keroševića, uredi su dobili obavijest da do 25. augusta provedu javnu raspravu, kako bi se za septembarsku sjednicu Općinskog vijeća mogao sačiniti Prijedlog odluke o izmjenama i dopunama Statuta Općine Tuzla. Dakle, odmah nakon ljetne pauze rada Općinskog vijeća. 



Iz tih razloga je FGT početkom augusta mjeseca kontaktirao urede mjesnih zajednica i do 15. augusta izvršio distribuciju plakata kako bi poruke sa plakata podstakle građane da se odazovu ovim javnim raspravama i iznesu svoja mišljenja i prijedloge na predložene izmjene. To se posebno odnosi na predložene izmjene o promjeni naziva i načina izbora organa mjesnih zajednica. Time bi se, putem poruka sa plakata, uticalo na građane da iskoriste svoja prava i neposredno se uključe u ovu javnu raspravu, te podrže predložene izmjene u načinu biranja organa mjesnih zajednica, neposredno od strane građana. Tako bi se dosadašnja praksa imenovanja organa mjesnih zajednica od strane načelnika, a shodno rezultatima općinskih izbora, prevazišla kao nesuglasna sa samim pravom građana na lokalnu samoupravu i Evropmskom poveljom o lokalnoj samoupravi. 



Tokom distribucije plakata uredima mjesnih zajednica, Forum građana Tuzle je iskoristio svaki susret da pomogne sekretarima i organima mjesnih zajednica na pojašnjenju predloženih izmjena kako bi i oni sami sigurnije i lakše provodili javne rasprave, obzirom da predstavnici Općine neće biti na tim javnim raspravama, kako su nam to rekli u samim uredima. Naravno, kroz ove sastanke došli smo i do informacija da se kod trenutnih organa mjesnih zajednica, povjereničkih odbora osjeti doza otpora na predložene izbore. To se moglo i očekivati, obzirom da političke partije koje participiraju u Općinskom vijeću, predloženim izmjenama, više neće imati uticaja na izbor organa mjesnih zajednica. To znači da se može dogoditi da veći broj sadašnjih članova organa mjesnih zajednica ne bude izabran od građana neposrednim izborom za te organe. 



Svjesni tog mogućeg otpora, poruke sa plakata i način njihove distribucije bi trebalo da doprinesu podršci predloženih izmjena Statuta Općine Tuzla. 

TV emisija – RTV TK
25.08. 2005. 

Dosadašnje projektne aktivnosti ukazivale su da su mišljenja o suštini lokalne samouprave i statusa lokalnih zajednica prije svega podijeljena. I to kako kod građana, tako i kod lokalnih nosilaca vlasti i samih službi uprave i u samoj općini Tuzla, kao centru kantona, kao najrazvijenijoj i najmnogobrojnijoj općini još od perioda prije rata. Stoga je za očekivati, a i naša saznanja su to potvrdila, da je informisanost o lokalnoj samoupravi u ostalim općinama kantona još nepotpunija. Iz tih razloga smo se i odlučili da predviđenu TV emisiju realizujemo sa TV Tuzlanskog kantona, kako bi ova tema bila aktuelizirana i u ostalim općinama kantona i kako bi se kod što većeg broja građana kantona i na ovaj način afirmisao značaj lokalne zajednice i afirmisalo pravo građana na lokalnu samoupravu. 



Da bi što potpunije ostvarili željeni cilj, emisija je zakazana i realizovana 25.08.2005. godine u večernjem terminu, koju je vodio novinar TV kuće gosp. Marko Divković i gosp. Vehid Šehić domaćin emisije predsjednik FGT-a. U goste emisije su pozvani i gosp. Neđo Milićević, predsjednik Ustavnog suda FBiH i gosp. Slaviša Šućur, predsjednik Ustavno-pravne komisije FBiH, koji je učetvovao i izradi novog Zakona o principima lokalne samouprave Federacije BiH. 



Gosti emisije iznijeli su svoja viđenja i uvjerenja vezana za status i značaj položaja lokalne zajednice i lokalne samouprave u decentralizaciji bh. društva. Gosp. Šehić govorio je ispred nevladinog sektora o aktivnostima koje Forum građana Tuzle i ostale NVO čine u tom pravcu. Gosp. Šućur ispred Komisije za izradu Zakona govorio je o suštini zakona i o njegovoj važnosti gledano sa aspekta Komisije, kao i o tome gdje se stiglo u ovoj proceduri, obzirom da usvajanje ovog Zakona kasni već godinu dana. Gosp. Šućur je pojasnio da je on u osnovi gotov i da se čeka na mišljenje Vijeća Evrope koje treba da ocijeni usklađenost njegovih odredaba sa Evropskom poveljom o lokalnoj samoupravi i evropskim standardima. 



I prof. dr. Neđo Milićević govorio je o lokalnoj samoupravi sa stanovišta pravne nauke i postojećih pravnih propisa, ističući kao posebnu crtu – važnost afirmacije lokalne samouprave u bh. društvu i to afirmacije prava na lokalnu samoupravu među građanima Bosne i Hercegovine. Po njegovom mišljenju, lokalna samouprava je novina u bh. društvu i njena implementacija i primjena je jedan dugotrajan proces u kojemu sve snage trebaju da daju svoj puni doprinos i to prije svega NVO sektor, ali i same lokalne vlasti. 



Mišljenje prof. Milićevića izneseno u ovoj TV emisiji je svakako potvrdilo i potkrijepilo saznanja do kojih je došao Forum građana Tuzle u implementaciji ovog projekta, a to je da je afirmacija i promovisanje prava na lokalnu samoupravu kao temeljnog javnog prava svake savremene države i individualnog prava svakog građanina, neophodno provoditi među građanima, kao prvi korak u njihovij implementaciji i primjeni. 



Realizovana TV emisija je izuzetno dobar uvod u planirani okrugli sto na istu temu, gdje su za goste ciljano pozvane upravo strukture lokalne uprave koja treba da provodi započete reforme lokalne samouprave u lokanim zajednicama. Iz tih razloga pozvani su predsjedavajući predstavničkih tijela, sekretari predstavničkih tijela (kao stručna lica) i načelnici općina Tuzlanskog kantona kako bi se čuli i njihovi stavovi i mišljenja.  

Okrugli sto “Ustav i lokalna samouprava”

31.8.2005.

Nakon održane TV emisije na istu temu, koja je realizovana na TV Tuzlanskog kantona, smatrali smo da se u završnoj fazi projekta, promovisanje i afirmacija razvoja lokalne samouprave i prava građana na lokalnu samoupravu polako treba promovisati i u drugim opštinama kantona. Iz vrlo evidentnog i opravdanog razloga, a on je sljedeći:



Sveukupne aktivnosti provedene u skopu projekta u općini Tuzla, kao središtu kantona, takođe kao najvećoj i najmnogobrojnijoj općini u kantonu, sa karakteristikama naprednije i razvijenije opštine u današnjem bh. društvu ovakvom kakvo ono jeste (još uvijek u istoj mjeri nacionalno rastrzano i podijeljeno) su pokazale da je primjena Evropske povelje o lokalnoj samoupravi i njenih principa, te neposrednog ostvarivanja prava građana na lokalnu samoupravu na dosta niskom nivou. I da još puno rada i vremena stoji i pred nosiocima valsti lokalne zajednice i pred nevladinim organizacijama na podizanju društvene svijesti o principima lokalne samouprave, kao temeljnog javnog prava zemalja Evropske Unije. 



Naša saznanja su pokazala da je situacija na području ostalih općina kantona, od kojih je veliki broj poslijeratnih novoformiranih opština, ekonomski potpuno neodrživih, još daleko teža i složenija. 




To nas je navelo da ovu projektnu aktivnost završimo upravo jednim ovakvim okruglim stolom sa relevantnim uvodničarima: prof. Neđom Milićevićem, predsjednikom Ustvnog suda FBiH; gosp. Slavišom Šućurom, poslanikom u Parlamentu FBiH i članom radne grupe za izradu novog Zakona o principima lokalne samouprave. Na okrugli sto su pozvani kako nosioci vlasti u opštinama (načelnici i predsjedavajući vijeća), tako i sekretari Opštinskih vijeća, kao stručna lica. Na okrugli sto pozvani su takođe i predsjednik i sekretar Skupštine Tuzlanskog kantona koji će, uslovno rečeno, za nekoliko mjeseci donositi kantonalni zakon o lokalnoj samoupravi, kako bi se na ovom okruglom stolu upoznali sa stanjem u opštinama kada je u pitanju lokalna samouprava. 



Smatrali smo da je ovaj okrugli sto prilika da nosioci vlasti iznesu svoja iskustva i probleme sa kojima se suočavaju u svakodnevnom radu, kao i mogućnost da i sami predlože njihovo rješavanje kroz ovaj novi zakon o principima lokalne samouprave koji se još uvijek nalazi u parlamentarnoj proceduri. Gosp. Šućur, kao član radne grupe i poslanik u FBiH, može doprinijeti da se izvrše njegove korekcije kako bi ovaj zakon bio što bolji osnov i obuhvatio rješavanje određenih segmenata bitnih za razvoj lokalne samouprave u FBiH. 



Vjerovali smo da će tema okruglog stola i kompetentni uvodničari koji mogu uticati na konačan tekst zakona biti prilika za pozvane goste da je i iskoriste. 



Međutim, radu okruglog stola odazvali su se samo nosioci vlasti Općine Tuzla i nekoliko sekretara iz preostalih općina. I kako je to prof. Milićević u svom uvodnom izlaganju i istakao, to je upravo odnos i jasni pokazatelj razvijenosti društvene svijesti o lokalnoj samoupravi nosilaca vlasti lokalne zajednice. To je takođe pokazatelj njihove odgovornosti za implementaciju jednog međunarodno-pravnog akta, kao što je to Evropska povelja, koju je BiH ratifikovala i potpisala i koja je takođe jedan od važnih uslova pristupanja Evropskoj zajednici. 



No, bez obzira na ovakav odaziv nosilaca izvršne i zakonodavne vlasti u opštinama TK, nakon uvodnih izlaganja, sama tema je doprinijela dosta živoj raspravi prisutnih učesnika. Oni su iznijeli probleme uočene u svakodnevnom funkcionisanju lokalne zajednice, i interesovala su ih konačna predložena rješenja u prijedlogu zakona, posebno u odnosu podjele vlasti između predstavničkog tijela i izvršne vlasti. Gosp. Šućur je istakao da su najnovijim prijedlogom zakona te dileme završene. Nadležnosti su razgraničene i da je kao novina uvedena i odgovornost predstavničkog tijela, pa i lična odgovornost vijećnika u donošenju nezakonitih odluka. Takođe je istakao da su nadležnosti općine znatno proširene i da je, generalno gledano, sadržaj zakona dosta bolji i sadržajniji od samog nacrta. Obavijestio je prisutne da je upravo taj dan, kada je održavan okrugli sto, i samo Vijeće Evrope dalo svoju saglasnost na izrađeni prijedlog zakona, te da on iz tih razloga ne vidi smetnju da zakon bude usvojen u oktobru mjesecu ove godine. Takav optimistički stav nisu imali ostali sudionici rasprave, obzirom da se na donošenje ovog zakona čeka već godinu dana. 



Prof. dr. Neđo Milićević je u svom uvodnom izlaganju ostao pri stavu da je društvena svijest o lokalnoj samoupravi na dosta niskom nivou, te da se lokalne zajednice u svom radu vrlo malo pozivaju i primjenjuju Evropsku povelju o lokalnoj samoupravi i njene principe i ne koriste je kao osnov svog rada i razvijanja lokalne samouprave. Iz tih razloga je i naglasio da, obzirom na takav nivo društvene svijesti, on lično smatra da treba biti oprezan pri dodjeli nadležnosti lokalnoj samoupravi i lokalnoj zajednici, pogotovu ako se ima u vidu činjenica da smo još uvijek visoko nacionalno podijeljeno društvo. U svom uvodnom izlaganju profesor se osvrnuo i na Asocijaciju zajednice gradova i opština, kao ogromnu snagu i potencijal koji ni u kom slučaju nije iskorišten u mjeri u kojoj bi to mogao biti, te da je prosto kao asocijacija u potpunosti zakazala. Na kraju je profesor dodao da bi se sve primjedbe i nedoumice koje su iznesene na ovom okruglom stolu trebale biti prihvaćene od strane gosp. Šućura, kao člana radne grupe, te da bi ponuđeni prijedlog zakona morao sadržavati i prijedlog rješenja iznesenih problema kako bi sam zakon imao što manje nejasnoća i pravnih praznina. 



U toku rasprave postavljala su se pitanja i oko mjesne samouprave građana i statusa mjesnih zajednica. Gosp. Šućur, kao član radne grupe, izvijestio prisutne da u tom dijelu zakona nema bitnih izmjena nego što je to sam nacrt predviđao, ali da je usvojen prijedlog FGT-a potenciran kroz javne rasprave o ovom nacrtu zakona, te pismeno upućenog radnoj grupi, da je novim prijedlogom zakona utvrđena obaveza organizovanja mjesnih zajednica u općinama, kao neposrednog oblika mjesne samouprave građana. 



Održani okrugli sto, kroz činjenicu neprisustva velikog dijela nosilaca općinskih vlasti Tuzlanskog kantona, potvrdio je problem koji smo mi već uočili, da je afirmacija lokalne samouprave u BiH u svojoj početnoj fazi i da i mi sami, kao organizacija, moramo uložiti još dosta rada na njenoj afirmaciji i njenom značaju. Ovo se posebno odnosi na druge općine kantona, gdje je nivo interesovanja i znanja o lokalnoj samoupravi kao temeljnom javnom pravu razvijenih zemalja i individualnom pravu svakog građanina, na vrlo niskom nivou, te u potpunosti zanemaren i van interesovanja nosilaca lokalne vlasti. 

1.1.2. Dijalog sa građanima 

Izvještaj sekretara odabranih MZ o primjedbama građana – rad na terenu
MZ “Husino” dostavila je 21 predstavku građana kroz koje su kao i do sada isticani problem nadležnosti mjesnih zajednica i njenog sadašnjeg načina organizovanja i funkcionisanja, te ukazivano na nedovoljan uticaj građana – povjereničkog odbora mjesne zajednice u svim oblastima života lokalne zajednice navodeći kao primjer nemogućnost uticaja na djelatnosti javnih preduzeća, osnivanju i ukidanju javnih ustanova, uticaja na regulacione planove, ekologiju, bespravnu izgradnju i druge oblasti u nadležnosti lokalne zajednice. Ističući takođe da su se i putem mjesne zajednice, a i lično, obraćali nadležnim službama, ali da nikada nisu dobijali pismene odgovore, što očito ukazuje na sami odnos nosilaca lokalen vlasti prema građaninu pojedincu.

MZ “Gornja Tuzla” je dostavila 21 predstavki građana. Pored predstavki vezanih za probleme infrastrukture, te rekonstrukcije ulica u ovom naselju i pored iznošenja stavova povjereničkog odbora ove mjesne zajednice da građani ne žele vlastitim sredstvima učestvovati u rješavanju ovih problema u mjesnoj zajednici, svaki od podnesaka sadržava i pismeno izraženu spremnost građana da finansijski učestvuju u realizaciji ovih projekata. Takođe je istaknut i problem Doma kulture koji se nalazi na području ove mjesne zajednice sa izričito izraženim zahtjevom za rješavanje statusa ovog doma i njegove rekonstrukcije, kao problem od prioritetne važnosti za ovu mjesnu zajednicu kako bi se građanima ove prigradske i dislocirane mjesne zajednice kroz obnavljanje njegovog rada omogućio bar minimum društveno-kulturnog života. 

MZ “Batva” je dostavila 48 podnesaka građana. Podnesci su pored iznesenih komunalnih i infrastrukturnih problema sadržavali u najvećoj mjeri ekonomsko-socijalne probleme stanovnika ove MZ. Naime, uredu MZ obratio se veliki broj građana koji se nalaze u stanju socijalnih potreba, bilo da se radi o starijim radnicima koji su kroz proces privatizacije ostali bez posla i bez ikakvih sredstava za život, bilo da se radi o drugim ugroženim grupama, najčešće penzionerima sa minimalnim penzijama, koji su tražili pomoć od ureda mjesne zajednice za rješavanje ovih egzistencijalnih problema. Grašansi su takođe isticali i problem izgradnje «azila za pse» pod pokroviteljstvom jedne NVO bez prethodno zatraženog mišljenja i odobrenja građana ovog dijela grada. Takođe ističući da psi u sagrađenom azilu zbog nedekvatne tehničke riješenosti samog prihvatilišta, izazivaju stalno uznemiravanje građana, te problem sa njegovim otpadnim vodama. Takođe ističući da je i pored obraćanja nadležnim službama u rješavanju tog problema se ništa ne preduzima. 

MZ “Slavinovići” je dostavila 19 podnesaka građana, od kojih su svi usmjereni na zahtjev građana za rješavanjem kanalizacione infrastrukture ove mjesne zajednice kao njenog najvećeg problema. 

MZ “Brčanska malta” dostavila je 11 podneska. Veći broj građana, najčešće kolektivnih stambenih zgrada, tražio rješavanje adaptacije i obnove dječijeg igrališta u ovom naselju. Drugi dio građana je ukazao na problem, koji je sve češći i u ostalim mjesnim zajednicama, a tiče se brige i zbrinjavanja starijih osoba, najčešće penzionera, koji žive sami. U najvećem dijelu se radi o materijalno nezbrinutim osobama, ali i o onim osobama koje su materijalno zbrinute, ali imaju izražene psihičke probleme, izazvane raznim postratnim ili psihičkim oboljenjima, koje predstavljaju prijetnju za normalan suživot u kolektivnim stambenim zgradama. Građansi su takođe ukazivali na probleme sa funkcionisanjem upravitelja u stambenim zgradama i primjenom zakona koji reguliše tu oblast. 

MZ “Stari grad” je dostavila 17 podnesaka građana, uglavnom potpisanih od skupina građana. Kroz svoje podneske stanovnici ove mjesne zajednice ukazivali su na još uvijek neriješenu toplifikaciju ovog dijela grada, posebice individualnih stambenih objekata, koje javna ustanova «Centralno grijanje» nerado priključuje na sistem daljinskog grijanja. Ali su takođe ukazivali i na nemarnost komunalnog preduzeća neodržavanjem zelenih površina i neodržavanjem drveća, koje zbog svoje zapuštenosti posebno u spomen parku Trnovac što omogućava okupljanje mladih ljudi koji zbog prekomjerne konzumacije alkohola i narkotičkih sredstava svojim ponašanjem ugrožavaju javni red i mir. Takođe ukazujući na neažurnost i ne preduzimanje bilo kakvih mjera od strane policijske uprave tog dijela grada spram ovakvih svakodnevnih noćnih ekscesa. 

Predstavnici FGT-a, gđa Mira Mišić Jugović i gosp. Ermin Mustačević su redovno u ova tri mjeseca obilazili urede mjesnh zajednica u Opštini Tuzla pokušavajući na kraju doći do spoznaje o efektima desetomjesečnog zajedničkog rada. Vrlo je jasno izraženo zadovoljstvo predstavnika mjesnih zajednica (sekretara) brigom koju neko o njima vodi, a u kontaktima sa predstavnicima vlasti smo dobili usmena priznanja i zahvalnost za pomoć koju pružamo u samom funkcionisanju lokalne vlasti i posredovanjem u uspostavljanju dijaloga sa građanima. I sam načelnik opštine Tuzla nas je na raznim forumima javno pohvalio.

Sekretari fokusiranih mjesnih zajednica su tokom trajanja projekta vrlo kvalitetno odradili povjerene zadatke i dali veliki doprinos svojim izvještajima o radu mjesnih zajednica. Zahvaljujući dijelom i tome bili smo u stanju da u potpunosti upoznamo gotovo sve probleme sa kojima se građani susreću u kontaktu sa vlastima i rješavanju nekih svojih problema. Takođe smo spoznali i sve probleme koje predstavnici mjesnih zajednica imaju u svojim kontaktima sa opštinskim vlastima. To nam je dalo smjernice gdje treba da usmjerimo svoje aktivnosti i angažujemo potencijale.


Osim izvještaja, naravno najveći doprinos upotpunjavanju cijele slike pružilo je neposredno obilaženje mjesnih zajednica koje smo praktikovali svaki mjesec. Tako smo uradili i u ova dva mjeseca produžetka projekta, Pri tome smo nastojali da sublimiramo učinke jednogodišnjeg rada i odredimo prioritete za nastavak djelovanja. O tome je već bilo dosta riječi a evaluacija projekta će dati konačnu riječ.

1.1.3. Dijalog sa vlastima i monitoring rada lokalnih vlasti

Sastanak sa šefom odjeljenja za poslove MZ - 25.01.2005. 

Sastanak sa gosp. Mijom Keroševićem, šefom odjeljenja za poslove MZ, Službe za komunalne poslove Općine Tuzla, uveli smo kao redovni periodični sastanak. Namjera nam je da se kroz ovakve sastanke ova služba što više uključi u sam projekat i da se kroz aktivnosti projekta pomogne rješavanju problema sa kojima se ova služba suočava. 

Gosp. Kerošević je izrazio zadovoljstvo održanim seminarom (Lokalna samouprava – ljudska prava), organizovanim za uposlenike njegove službe, smatrajući ga posebno dobrom edukacijom koja je omogućena njegovim službenicima. 

Shodno saznanjima koje imamo stečenim kroz stalni rad i komunikaciju sa uposlenicima ove službe, gđa. Jugović je na ovom sastanku iznijela mišljenje naše organizacije da bi bilo izuzetno dobro za ovu ciljnu grupu održati seminar na temu budžeta. Po našem mišljenju, a shodno ciljevima reforme lokalne samouprave, sekretari mjesnih zajednica bi trebali imati mnogo više znanja o načinu i uslovima kreiranja i funkciji budžeta lokalne zajednice, jer će se u narednom periodu u njihovim uredima provoditi javne rasprave o nacrtu budžeta Općine Tuzla. Ovo bi trebalo olakšati građanima da aktivno i konstruktivno učestvuju u ovim javnim raspravama. Naravno i u ovaj seminar će biti uključena i njegova služba, sa čim se gosp. Kerošević složio. 

Na sastanku smo od gosp. Keroševića dobili informacije da se ponovo, zbog interesa političkih partija, vode teške rasprave oko organa mjesnih zajednica i njihovog imenovanja od strane načelnika. Po našem mišljenju to znači da se političke borbe stranaka iz Općinskog vijeća prenose i u mjesne zajednice, kao najniže organe lokalne uprave. U svemu tome interes građana se najvećim dijelom zanemaruje. 

Sastanak sa pomoćnikom načelnika Službe za opću upravu i društvene djelatnosti Općine Tuzla – 25.2.2005.

Prateći podneske građana, odnosno primjedbe i sugestije građana u odabranih 6 mjesnih zajednica, kroz koje oni ukazuju na probleme sa kojima se suočavaju prilikom ostvarivanja njihovih prava ili rješavanja životnih potreba, u mjesnoj zajednici Batva je kroz prikupljene podneske iskazana potreba za organizovanjem javne tribine po pitanju ostvarivanja socijalnih prava. 

Iz tih razloga je zakazan sastanak u općinskoj Službi za opću upravu i društvene djelatnosti, kao nadležnoj općinskoj službi za rješavanje ove problematike. Sastanak je održan 25.02.2005. godine, sa gosp. Franjom Kovačevićem, pomoćnikom načelnika za ovu Službu. Ispred Foruma građana Tuzle sastanku je prisustvovala gđa. Mira Mišić Jugović. 

Na održanom sastanku gosp. Kovačević je upoznat sa namjerom Foruma građana Tuzle, da za građane mz Batva održi javnu tribinu o načinu ostvarivanja socijalnih prava i nadležnosti pojedinih institucija i službi u njihovom ostvarivanju u Opštini Tuzla. Zatraženo je učešće predstavnika općinske nadležne službe. Gosp. Kovačević je iskazao spremnost da učestvuje na tribini, kao jedan od gostiju, kako bi građani dobili potrebne informacije o ostvarivanju ovih prava i zakonskoj nadležnosti Općine Tuzla kada su ova prava u pitanju. 

Kako bi se sačinio adekvatan radni materijal za ovu tribinu, dobili smo Pravilnik općinske službe kojim se utvrđuju kriteriji i postupak za ostvarivanje ovih prava građana. 

Sastanak sa direktorom JU Centar za socijalni rad Tuzla – 8.3.2005.

Drugi radni sastanak koji je održan u pripremi javne tribine na temu socijalnih prava za mjesnu zajednicu Batva, održan je 08.03.2005. godine sa direktorom JU Centar za socijalni rad Općine Tuzla, gosp. Nuragom Sejdinovićem.

Ispred Foruma građana Tuzle, sastanak je realizovala gđa. Mira Mišić Jugović, koja je također direktora ove nadležne javne ustanove upoznala sa našim projektnim aktivnostima i iskazanom potrebom od strane građana mjesne zajednice Batva da dobiju više informacija o načinu i mogućnostima ostvarivanja socijalnih prava u našoj lokalnoj zajednici.

Gosp. Sejdinović je, i pored toga, što je smatrao da su građani dovoljno informisani o ovim pravima, na insistiranje, prihvatio da se u rad ove tribine uključi i predstavnik Centra kao nadležne ustanove u lokalnoj zajednici. 

Na ovom sastanku, gosp. Sejdinović je takođe istakao probleme Centra za socijalni rad, kroz nedefinisan zakonski status ovih ustanova, nedovoljnim finansijskim sredstvima, kako za rad ove institucije tako i potrebe njenih korisnika, a koje su u nadležnosti višeg kantonalnog nivoa vlasti, na koji oni kao lokalna ustanova vrlo teško mogu uticati. 

Sjednica Opštinskog vijeća – 28.1.2005.

Druga redovna sjednica Općinskog vijeća Tuzla je bila zakazana za 28.01.2005. godine. Između ostalih tačaka dnevnog reda sjednice predložen je i nacrt budžeta Općine Tuzla, usaglašen sa prijedlozima i sugestijama sa prethodne sjednice iz decembra 2004. godine. Međutim, predsjednici klubova četiri političke partije koje participiraju u Općinskom vijeću (BOSS, SDA, HDZ i SBiH) insistirali su da se sjednica Vijeća odgodi, jer načelnik Općine nije izvršio imenovanje povjerenika i povjereničkih odbora mjesnih zajednica. Kao što smo već naglašavali, shodno važećem Statutu Općine, ovi organi mjesnih zajednica biraju se shodno rezultatima općinskih izbora iz reda političkih partija koje participiraju u vlasti Općinskog vijeća Tuzla.

Kako na sastanku međustranačkog vijeća, kao neformalnog i nezvaničnog organa predstavničkog tijela, nije postignut koncenzus u pogledu rasporeda i broja članova u povjereničkim odborima; ove četiri političke stranke su zahtijevale da se prvo razriješi ovaj problem i postigne dogovor političkih stranaka. Istaknuto je da je imenovanje ovih organa obaveza poštivanja volje birača iskazane na posljednjim izborima.

Nakon žustrih rasprava koje su se vodile na sjednici, predstavnici ove četiri stranke su se izjasnile da, ukoliko se nastavi rad Vijeća, njihovi predstavnici neće učestvovati u glasanju niti po jednoj predloženoj tački dnevnog reda. 

Drugim riječima, nagovještena je blokada rada Vijeća, obzirom da se na dnevnom redu nalazio nacrt budžeta Općine Tuzla za 2005. godinu (koji predlažne načelnik kao izvršni organ), za čije usvajanje je shodno Statutu Općine, potrebna apsolutna većina glasova (2/3) od broja prisutnih vijećnika. Ova nagoviještena situacija je očito onemogućavala usvajanje nacrta budžeta i njegovih propratnih akata. Iz tih razloga, predsjedavajuća Vijeća, gđa. Mladina je prekinula sjednicu Vijeća i nastavak sjednice zakazan je za 03.02.2005. godine. 

Nastavak II redovne sjednice Općinskog vijeća Tuzla, održan je 03.02.2005. godine sa istim predloženim dnevnim redom. 

Na sjednici je predložen dnevni red od devet tačaka. Svih 30 vijećnika je prisustvovalo sjednici. 

Kao najvažnije tačke dnevnog reda mogu se izdvojiti:

1. razmatranje i usvajanje nacrta: 

a) budžeta/proračuna Općine Tuzla za period 01.01. – 31.12.2005. godine

b) plan trošenja sredstava sa posebnog računa Općine Tuzla (sredstva za uređenje gradskog građevinskog zemljišta) za period 01.01. – 31.12.2005. godine

c) Odluka o izvršenju budžeta za 2005. godinu.

a) Sam nacrt budžeta je, za nas neočekivano, usvojen bez velike rasprave. 

Nacrt je upućen na javnu raspravu, ali bez posebne odluke načelnika o načinu provođenja javne rasprave. Ostaje upitno da li će javne rasprave uopšte biti provedene kroz mjesne zajednice, gdje bi građani mogli neposredno razmatrati nacrt i davati svoje sugestije i primjedbe, odnosno koristiti svoje pravo na neposrednu samoupravu i na taj način neposredno učestvovati u odlučivanju o provođenju javnih poslova lokalne zajednice. Stoga ostaje da u narednih 30-ak dana vidimo na koji način će biti provedena javna rasprava o budžetu. 

b) Kod plana trošenja sredstava sa posebnog računa Općine za tekuću godinu, vijećnici su kroz provedenu raspravu zahtijevali da sam plan bude preciznije određen. 

2. Nešto veća rasprava se vodila oko informacije o unutrašnjoj preraspodjeli sredstava budžeta Općine, kojima je raspolagao načelnik, po ovlašćenju prethodnog saziva Vijeća. Čuli  su se i zahtjevi za revizijom i drugim oblicima kontrole, sve dok predsjedavajući Vijeća nije zatražio pravno tumačenje po ovoj tački dnevnog reda od sekretara Vijeća. Tako je pri kraju ove žustre rasprave, sekretar Vijeća, gđica. Nuhbegović, pojasnila da je informacija akt, kojim se vijećnicima samo daju na znanje informacije o preduzetim radnjama. 

Zbog primjedni istaknutih u raspravi, vijećnici su donijeli zaključak da se ubuduće raspodjela ovih sredstava ne može vršiti bez odobrenja Vijeća čime je ranije ovlaštenje načelniku (iz prethodnog saziva Vijeća) oduzeto. 

3. Takođe se veća rasprava vodila oko usvajanje Programa rada Vijeća za 2005. godinu. Naime, suština rasprave se sastojala u tome da je veći broj vijećnika istakao, da se neizvršeni Program rada Vijeća iz 2004. godine samo uvrstio kao novi prijedlog rada za 2005. godinu, bez da je to posebno naglašeno. To se po njihovom mišljenju, nije smjelo dogoditi. Takođe, vijećnici su istakli da je sam Program suviše apstraktan i preambiciozan i zaključili da se Nacrt programa mora više konkretizovati i doraditi

4. Između predloženih važnijih tačaka dnevnog reda Vijeća, najveća rasprava se vodila oko Nacrta poslovnika Općinskog vijeća Tuzla, koje su dovele i do međusobnog ličnog sukobljavanja, pa čak i uvredljivih riječi i optužbi među vijećnicima. Prvo čitanje predloženog Nacrta i razmatranje predloženih članova pojedinačno nije uopšte ni započeto. Sam istup predsjednika BOSS-a nazvavši tvorce Nacrta poslovnika fašistima, doveo je do izuzetno zaoštrene, i može se reći incidentne situacije, zbog koje su prekidi i pauze u radu Vijeća trajale više od sat vremena. Na kraju je Nacrt poslovnika skinut sa dnevnog reda uz zaključak da Nacrt poslovnika sačini međustranačko vijeće, kako bi bili zadovoljeni interesi i uvaženi stavovi svih političkih partija. 

S obzirom na akt o kome je bila riječ, opšti utisak je da predstavnici mnogih političkih partija koje participiraju u Vijeću, ne odustaju od korištenja vijećničke govornice kao sredstva lične ili usko stranačke promocije, obzirom da su sjednice javne i da se u cjelokupnom trajanju medijski prenose. To takođe upućuje na činjenicu da je svijest, moral, opšti interes i odgovornost prema građanima još uvijek na izuzetno niskom nivou. 

Sjednica Općinskog vijeća – 24.2.2005.

Četvrta redovna sjednica Općinskog vijeća Tuzla, održana je 24.02.2005. godine. Za ovu sjednicu predložen je dnevni red od 13 tačaka. Ali nakon podnešenih inicijativa vijećnika dodana je još jedna tačka: informacija o epidemiološkoj situaciji u općini Tuzla, iz razloga što je u pojedinim gradovima BiH došlo do pojave meningitisa koje je imalo nekoliko smrtnih posljedica. Stoga su vijećnici Općinskog vijeća Tuzla zatražili informaciju o epidemiološkoj situaciji u općini Tuzla uopće. Time se dnevni red proširio na 14 tačaka, s tim što je posljednja tačka dnevnog reda (tekuća pitanja), dobila nakon vijećničkih inicijativa još 8 podtačaka ove tačke dnevnog reda. 

Najvažnija od njih bi svakako mogla biti inicijativa da se uputi zahtjev Parlamentu BiH da se ni u kojem slučaju, obzirom na ekonomsku i socijalnu situaciju u kojoj se nalaze građani BiH, ne smije doći do usvajanja izmjena Zakona kojim se povećavaju i dodaju nove privilegije zaposlenicima u Parlamentu, posebno one vezane za ostvarivanje beneficiranih penzija i njihovih iznosa. 

Od redovnih tačaka dnevnog reda, na ovoj sjednici Vijeća kao najvažnija bi se mogla izdvojiti tačka 2: razmatranje i usvajanje Programa rada Općinskog vijeća Tuzla za 2005. godinu, sa usvojenim izmjenama sa prethodne sjednice Općinskog vijeća, koji je vrlo ambiciozno predviđen, te tačka 8: razmatranje informacije o dosadašnjim aktivnostima na reformi javne uprave Općine Tuzla, te donošenje odluke o izmjeni i dopuni odluke o organizaciji općinske uprave. 

Prema informaciji nadležna Komisija je snimila kadrovsko stanje u Općini Tuzla i iznijela svoje sugestije za daljne korake koje treba preduzeti, kako u samoj organizaciji općinske uprave, preraspodjeli poslova shodno ciljevima koji se reformom žele postići i predložila da ovu reformu, uz pomoć ureda OSCE-a u Tuzli, ova Komisija sama provede. 

Provođenje reforme javne uprave u Općini Tuzla je jedna od važnijih aktivnosti koje stoje pred Općinom Tuzla, a ona podrazumijeva efikasniju javnu upravu i usklađivanje sa evropskim standardima, odnosno sa Evropskom poveljom o lokalnoj samoupravi. Svakako, provođenje ove reforme inicirale su i zakonske izmjene iz prethodnog perioda, kao što je Zakon o neposrednom izboru načelnika.


Sjednica Općinskog vijeća -  24.03.2005. 

Općinsko vijeće Tuzla je 24.03.2005. godine održalo svoju petu redovnu sjednicu.  

Za sjednicu je predloženo ukupno 11 tačaka dnevnog reda. No, vijećnici su, kao i obično, iznijeli još dodatnih inicijativa, te su tako po tekućim pitanjima uvršćene još 4 inicijative. 

Od važnijih tačaka dnevnog reda sa ove sjednice Vijeća svakako su najznačajnije:

· razmatranje i usvajanje budžeta Općine Tuzla za 2005. godinu. Nakon obrazloženja predlagača, pomoćnika načelnika Službe za budžet i finansije i načelnika Općine Tuzla, uz kraću diskusiju vijećnika, jednoglasno je usvojen budžet za 2005. godinu. To je svakako odraz postignutog visokog stepena koncenzusa između političkih partija koje participiraju u vlasti Općine Tuzla. Uz usvajanje budžeta takođe je usvojena i Odluka o izvršenju budžeta Općine Tuzla za 2005. godinu. 

· Programa ulaganja u komunalnu infrastrukturu po mjesnim zajednicama Općine Tuzla usvojen je uz dopunu u smislu da se predviđene pojedinačne aktivnosti poprate i okvirnim finansijskim sredstvima potrebnim za njihovu realizaciju. 

· razmatrana je i usvojena Odluka o pečatu Općine Tuzla, u cilju da se ispoštuje Odluka Ustavnog suda iz 2002. godine o ravnopravnosti jezika i pisama u BiH, čime će pečat Općine Tuzla u sebi sadržavati i ćirilično pismo kao ravnopravno pismo u BiH.

Izvještaj sa javnih rasprava o nacrtu budžeta Općine Tuzla održanih po mjesnim zajednicama u periodu februar – mart 2005.

Nakon usvajanja nacrta budžeta Općine Tuzla za 2005. godinu, 3. februara 2005. godine, shodno Statutu Općine, Nacrt je upućen na javnu raspravu. 

Očekujući provođenje javne rasprave putem ureda mjesnih zajednica, kako bi kroz organizovane zborove građana, građani mogli na predloženi nacrt iznijeti svoje sugestije i primjedbe, zatražili smo od nadležne službe Općine (Odjeljenja mjesnih zajednica) da nam se dostavi planirani redoslijed održavanja javnih rasprava po uredima mjesnih zajednica. 

Shodno obavještenjima iz ureda mjesnih zajednica, predstavnici Foruma građana Tuzle su pratili ove javne rasprave. Osnovna zapažanja sa održavanja javnih rasprava u svim uredima mjesnih zajednica su slijedeća:

· Nacrt budžeta, kao radni materijal, nije bio dostupan svim prisutnim građanima na ovim javnim raspravama, niti prije održavanja javne rasprave, niti na samoj raspravi. Povjerenici, ili predstavnik organa mjesne zajednice (neki od članova povjereničkog odbora) je usmeno informisao prisutne o prijedlozima nacrta i to u najvećem broju održanih rasprava, samo u dijelu nacrta koji se ticao planova utvrđenih isključivo za njihovu mjesnu zajednicu. O drugim stavkama budžeta (npr. socijalna davanja, kultura i sl.) prisutni uopšte nisu upoznati, niti su raspravljali o tim predloženim stavkama. 

· Na sve javne rasprave poziv je upućen samo članovima partija koje participiraju u povjereničkim odborima i ponekoj NVO čije je sjedište u toj mjesnoj zajednici. 

· Na javnim raspravama nije bilo predstavnika lokalne zajednice ispred predlagača budžeta za 2005. godinu, odnosno predstavnika nadležne općinske službe. 

· Ponekoj od javnih rasprava su se odazvali i vijećnici Općinskog vijeća koji su nastanjeni u toj mjesnoj zajednici. 

Stoga, kada se sve ovo sagleda, može se zaključiti da se ovakav način provođenja javnih rasprava ne može smatrati organizovanjem javnih rasprava za građane u pravom smislu te riječi. Niti se ovako provođenje javnih rasprava o budžetu u lokalnoj zajednici može smatrati omogućenim i ostvarenim pravom građana na učešće u odlučivanju o javnim poslovima u lokalnoj zajednici.

Dakle, teško bi se moglo prihvatiti da se kroz ovakvo provođenje javnih rasprava omogućava uključivanje građana u budžetski proces, a još manje da se kroz ovako organizovane javne rasprave mogu čuti neposredni prijedlozi građana o njihovim prijedlozima i potrebama u lokalnoj zajednici. 

Prema našim saznanjima, o organizaciji rada mjesnih zajednica nismo niti očekivali da će to biti puno drugačije. No, ova aktivnost nam je svakako ukazala koje korake treba dalje preduzimati u afirmaciji prava građana na neposredno učešće u odlučivanju o lokalnim poslovima, gdje razni oblici informisanosti građana i mnogo ranije nego se započne sa javnim raspravama, moraju zauzeti dominantno mjesto u njihovom podsticanju i mobilisanju u uključivanje u život lokalne zajednice. 

Sjednica Općinskog vijeća - 26.04.2005.

Općinsko vijeće Tuzla je dana 26.04.2005. godine održalo svoju redovnu mjesečnu sjednicu Vijeća.

Za sjednicu je predloženo 14 tačaka dnvenog reda, ali je kao i do sada bilo vijećničkih inicijativa, pa time i dopuna sa još 4 tačke dnevnog reda.

Zbog obimnog dnevnog reda i sporosti, ali i neiskustva predsjedavajućeg Vijeća u vođenju sjednica, sjednica je trajala od 9,00 do kasnih noćnih sati. 

Od važnjih tačaka na dnevnom redu sjednice bilu su:

· Izvještaj o izvršenju budžeta Općine Tuzla za period 1.1. – 31.12.2004. godine:

Oko koje se vodila rasprava skoro četiri sata. Osnov rasprave novog saziva vijećnih Općine Tuzla bilo je ovlaštenje dato Načelniku Općine u prethodnom sazivu Vijeća, da samostalno raspolaže budžetskim sredstvima shodno ukazanoj hitnosti i potrebi, a da o tome naknadno izvještava Vijeće. Nakon dugotrajne rasprave novi saziv Vijeća je zaključio da neće dati takvo ovlaštenje Načelniku, nego da se u takvim situacijama Odluka o preraspodjeli budžetskih sredstava donosi na sjednici Vijeća.

· Razmatranje i usvajanje Uputstva o načinu primopredaje stambenih zagrada na upravljanje i održavanje:

Koje je od nadležne službe predloženo na usvajanje Vijeću kako bi se, do sada iskazani problemi oko upravljanja i održavanja stambenih zgrada, brže i efikasnije rješavali.

(Iz tih razloga smo u već planiranoj radio emisiji o analizi stanja provođenja ovog Zakona na području općine Tuzla iskoristili dogovorenu radio emisiju i inforisali građane i o ovom donešenom Uputstvu i njegovom sadržaju i važnosti.)

· Razmatranje informacije o korekciji cijena usluge grijanja:

Koja je zbog izazvanog verbalnog sukoba između vijećnika BOSS-a i predstavnika javnog preduzeća skinuta sa dnevnog reda. 

· I za nas, kao najinteresantnija tačka dnevnog reda na ovoj sjednici vijeća bila je Razmatranje informacije o provođenju mjera na definisanju statusa objekata, čitaonica i društvenih domova u mjesnim zajednicama: 

Koja je u sebi sadržavala analizu stanja i vlasništva svih ovoh objekata u općini Tuzla sa prijedlogom da se iznađu sistemska rješenja za rješavanje problema ovih objekata kako bi se oni sačuvali i priveli svojoj svrsi. 

(Kako je jedna od mjesnih zajednica koje su uključene u projekat, kroz svoje pismene podneske upućene uredu mjesne zajednice i FGT traži rješavanje statusa Doma kulture koji se nalazi na njihovom području, ovaj izvještaj će svakako biti dobra osnova za održavanje već planirane predstojeće tribine.)

Sjednica Općinskog vijeća - 30.05. i 02.06. 2005.

Dana 30.05.2005. godine Općinsko vijeće Tuzla je zakazalo svoju redovnu mjesečnu sjednicu Vijeća, koja je zbog velikog broja predloženih tačaka dnevnog reda podijeljena u dva dijela, odnosno sa usvojenim prijedlogom vijećnika da se ista realizuje u dva dana. 

Ukupno je bilo predloženo i usvojeno 19 tačaka dnevnog reda sa još nekoliko dodatnih podtačaka od strane vijećnika, kao i obično u posljednoj tački – tekuća pitanja. 

Od važnijih tačaka dnevnog reda pripremljenih od strane predsjedavajućeg Vijeća izdvajamo:

· Kao najvažniju tačku, pod tačkom 2 – Razmatranje i usvajanje nacrta Odluke o izmjenama i dopunama Statuta Općine Tuzla.

Sama Odluka o izmjenama i dopunama Statuta Općine Tuzla donesena je još prije skoro dvije godine, ali se tek sada Nacrt predloženih izmjena i dopuna našao na dnevnom redu. Pored toga što se radi o izmjenama i dopunama najvažnijeg akta u lokalnoj zajednici, za nas kao organizaciju ovaj predloženi Nacrt ima značaj u tome što su cjelokupne dosadašnje aktivnosti našeg projekta, kroz javne tribine, provođenje ankete, njeno javno objavljivanje, lobiranje kroz održane sastanke sa šefovima nadležnih službi i Odjeljenja lokalne zajednice, u cilju neposrednog izbora organa mjesne zajednice od strane njenih građana kroz ovaj prijedlog Nacrta usvojene. 

Naime, sva naša dosadašnja praćenja i analize zatečenog stanja u mjesnim zajednicama su ukazivale da građani žele promjene, da su nezadovoljni sadašnjim načinom izbora organa mjesnih zajednica i da oni žele sami neposredno da ih biraju. Predloženim Nacrtom izmjena i dopuna Statuta Općine Tuzla, ova naša inicijativa je prihvaćena, a to su svesrdno podržali i svi vijećnici Općinskog vijeća. 

· Drugi važan akt koji je takođe usvojen na ovoj sjednici Općinskog vijeća jeste pod tačkom 3 – Razmatranje i usvajanje nacrta Poslovnika Općinskog vijeća Tuzla. Ovim Poslovnikom i predloženim Nacrtom bi trebalo da dođe do više reda u radu i ponašanju vijećnika Općinskog vijeća. Ono što je takođe važno za usvojeni nacrt, jeste da se do samog predloženog nacrta došlo koncenzusom stranaka koje participiraju u Vijeću i za očekivati je da će time biti i više poštivanja u samoj proceduri rada Vijeća kao i međusobnog uvažavanja i poštivanja između samih vijećnika. 

· Zatim, takođe, važna tačka sa stanovišta građana lokalne zajednice jeste i tačka 8 – Razmatranje i usvajanje Odluke o izmjenama i dopunama Odluke o osnivanju JU Dom mladih Tuzla kojom se predlaže rješavanje statusa domova mladih i čitaonica na području općine.

Naime, nadležna služba je kroz usvojeni prijedlog Odluke o izmjenama i dopunama JU Doma mladih u Tuzli ponudila mogućnost svim domovima kulture sa područja općine Tuzla da uđu u sastav ove javne ustanove, kako bi ponovo, kroz aktivnosti ove javne ustanove i ovi domovi bili stavljeni u funkciju i poslužili svojoj svrsi, odnosno građanima zbog kojih su i pravljeni. Kroz ovu Odluku takođe se željelo spriječiti i dalje fizičko propadanje ovih ustanova. 

Održanom tribinom u mjesnoj zajednici Gornja Tuzla, prisutni građani ove mjesne zajednice, kao i njihov povjerenički odbor, su već na samoj tribini ponudili i pokrenuli inicijativu prema nadležnoj službi da se njihov Dom kulture u što kraćem roku pripoji ovoj javnoj ustanovi. 

· Takođe, važna tačka na sjednici Općinskog vijeća bila je tačka 14 – Razmatranje programa rada na izgradnji komunalne infrastrukture u mjesnim zajednicama, kroz koji je prezentiran program aktivnosti po mjesnim zajednicama koji će biti realizovani u ovoj godini, a vezani su za izgradnju i obnovu infrastrukture. 

· I kao posljednju važnu tačku dnevnog reda navešćemo još tačku 18 – Razmatranje nacrta Zakona o komunalnim djelatnostima, koji je i predložen od strane Skupštine kantona. Važnost ove tačke dnevnog reda jeste da bi se ovim Zakonom, napokon trebalo uvesti u red ova djelatnost i utvrditi nadležnosti ovih javnih ustanova kao i legitimnost njihovog osnivača, kao i prava i obaveze tih javnih ustanova kako prema osnivaču, tako i prema građanima. Možda je važno naglasiti da je Tuzlanski kanton tek 10 godina poslije rata, dakle među posljednjim, napokon stavio na razmatranje novi Zakon o komunalnoj djelatnosti, koji je od osnovne, životne važnosti za sve lokalne zajednice i njene organe vlasti na području ovog kantona.

1.1.4. Učešće u aktivnostima, u okviru tematske problematike, na nivou BiH

Informacija o aktivnosti vezanoj za izradu nacrta Zakona o osnovnim principima lokalne samouprave u FBiH

Najrelevantniji zakon kada je riječ o lokalnoj samoupravi a koji je kontinuirano u fokusu naše pažnje je Zakon o principima lokalne samouprave u FBiH. Zbog toga izdvajamo raspravu o nacrtu ovog Zakona u kantonalnoj Skupštini Tuzlanskog kantona, na koju je, zbog našeg aktivnog učešća na izradi novog nacrta Zakona, kao i zbog prepoznatljivosti djelovanja i rada naše organizacije pozvan i predstavnik Foruma građana Tuzle, gđa Mira Mišić Jugović. 

Sjednica Zakonodavno-pravne komisije i Komisije za ustavna pitanja Skupštine Tuzlanskog kantona održana je 14.01.2005. godine.

Ulaskom u parlamentarnu proceduru FBiH, u oktobru 2004. godine, ovaj nacrt je trebao biti usvojen po hitnom postupku, zbog bitnih novina koje nosi u sebi, a koje su, prije svega, izazvane Ustavnim amandmanima i donošenjem Zakona o neposrednom  izboru načelnika. Međutim, sam nacrt, shodno propisanoj proceduri, je tek sada dat na razmatranje skupštinama kantona FBiH, pa tako i Skupštini Tuzlanskog kantona. 

Uz poziv na sjednicu, dostavljen nam je i prijedlog izmjena članova 16 i 17 pomenutog nacrta, dostavljen iz ureda predsjednika FBiH. U svom prijedlogu, federalni nivo vlasti predlaže izmjene ovih članova datih u nacrtu. Odredbama članova 16 i 17 regulišu se međusobni odnosi predstavničkog i izvršnog tijela jedinica lokalne samouprave kada je u pitanju budžet lokalne zajednice. 
Naime, nacrt Zakona u ova dva člana predvidio je mogućnost da se u slučaju nepoštivanja zakonskih rokova utvrđenih Zakonom o budžetu (za predlaganje nacrta budžeta i usvajanje samog budžeta) do rokova utvrđenih ovim zakonom, daje pravo i predstavničkom tijelu lokalne zajednice (Vijeću) da pokrene postupak za smjenu izvršnog tijela (načelnika) i izvršnom tijelu da raspusti zakonodavno tijelo. 

Očito je da je kroz ovakve odredbe zakonodavna komisija Parlamenta FBiH željela podstaći nosioce vlasti u lokalnoj zajednici da se ponašaju odgovorno prema svojim dužnostima i funkcijama koje obavljaju i da zajedničkim naporima rade u interesu građana, kako je to propisima i predviđeno. 
No, predloženim izmjenama ovih odredbi, po našem mišljenju, ured predsjednika FBiH pokušava pojačati centralizaciju vlasti u FBiH kroz prenošenje odlučivanja o raspuštanju lokalnih nosilaca vlasti u zakonom predviđenim situacijama, na viši – kantonalni nivo vlasti, odnosno na kantonalnu Skupštinu. Takođe, kroz ponuđene izmjene odredaba ovih članova, pokušava vezati mandat nosioca izvršne vlasti za mandat predstavničkog tijela. Pri tome su u potpunosti zanemarene odredbe Izbornog zakona BiH i Zakona o neposrednom izboru načelnika u FBiH, shodno kojima, suverenitet ova dva nosioca vlasti crpe i dobijaju neposrednim izborom od strane građana i shodno tome jedino njima su i odgovorni. 

Raspravljajući o predloženom nacrtu zakona, 15-ak članova ove dvije komisije iznijeli su dosta različitih stavova. Bilo je dosta primjedbi, a i sugestija na izmjene i dopune velikog broja članova, odnosno ponuđenih rješenja u ovom nacrtu. To jasno ukazuju na sam karakter odnosa kantonalne prema općinskim vlastima, odnosno viših i nižih organa vlasti. Uz istovremeno iskazivanje velike doze otpora ka jačanju samostalnosti lokalnih zajednica, odnosno općina, odnosno jačanja lokalne samouprave i decentralizacije vlasti kao osnovnih ciljeva i principa Evropske povelje o lokalnoj samoupravi. Naravno, svi ti prijedlozi i sugestije u potpunosti su oslikavali i partijske pripadnosti članova ovih Komisija. 
Došli smo do saznanja da se nacrt Zakona o lokalnoj samoupravi još uvijek nalazi u parlamentarnoj proceduri i da na Federalnom parlamentu još nije razmatran. To nam nažalost govori o neprofesionalnom i neodgovornom odnosu naših poslanika u Parlamentu koje zapravo ne zanima mnogo sprovođenje zakona u život na lokalnom nivou. Koncept tronacionalne vlasti koje pomažu jedino sami sebe da zadrže tu vlast ne može donijeti prosperitet ovoj državi, ali to je problematika kojom se bavimo na jednom drugom nivou i u okviru naših drugih projekata. 

Prijedlog Zakona o lokalnoj samoupravi čeka na saglasnost predstavnika Vijeća Evrope (usklađenost sa Evropskom poveljom o loklanoj samoupravi), nakon ćega će vrlo brzo ući u parlamentarnu proceduru. Nakon njegovog usvajanja slijedi opet mukotrpan posao njegove dosljedne primjene, izrade podzakonskih akata koji će omogućiti primjenu odredbi Zakona, te sasvim sigurno znamo da će naš angažman na tom polju biti jako potreban.

II konferencija gradonačelnika i civilnog društva u Brčkom
U periodu od 17. do 19.04.2005. godine održana je II konferencija gradonačelnika i civilnog društva pod radnim nazivom «Implementacija osnovnih vrijednosti lokalne samouprave i regionalne saradnje u BiH».

U radu konferencije su učestvovali pored načelnika i gradonačelnika oba entiteta i njihovih asocijacija, takođe i predstavnici Vijeća Evrope, Kongresa lokalnih i regionalnih vlasti Vijeća Evrope, Supervizor za Brčko, kao i predsjedavajući Vijeća ministara BiH, te predstavnik Ministarstva pravde BiH, kao i entitetski ministar pravde u F BiH i ministrica za lokalnu upravu i samoupravu u Vladi RS. 

Sama konferencija sadržajno je bila podijeljena pored uvodnih izlaganja pozvanih zvaničnika na prezentiranje postignutih rezultata radne grupe sa prve konferencije, prezentiranja statusa Distrikta Brčko kao lokalne zajednice i problema sa kojim se oni susreću u odnosu na više nivoe vlasti, kroz koje su zahtijevali veće učešće njihovih predstavnika u državnim nivoima vlasti.

Zatim, dio konferencije je bio posvećen implementaciji Evropske povelje o lokalnoj samoupravi i BiH u godini Evropskog građanstva sa čime učesnike konferencije upoznao Specijalni izaslanik generalnog sekretara Vijeća Evrope u BiH, gosp. Hugh Chetwynd, uz učešće i drugih govornika kako načelnika pojedinih općina, tako i predstavnika manjina. 

Konferencija je takođe imala i svoja tri radna stola sa odabranim temama. 

Predstavnica FGT-a, pozvana na ovu konferenciju, gđa. Mira Mišić Jugović se opredjelila za temu «Implementacija Zakona o lokalnoj samoupravi u RS i nacrta Zakona o principima lokalne samouprave u F BiH» sa akcentom na ulogu načelnika i gradonačelnika u procesu implementacije Evropske povelje o lokalnoj samoupravi. A koji je sadržavao i podtemu sa nazivom «Ljudski resursi u institucijama općinskih organa u BiH». 

U ovom radnom stolu u kojem su prisutni načelnici iznosili probleme sa kojima se u svom radu i vršenju svoje funkcije susreću, kako u RS tako i u F BiH, sa osnovnim ciljem da se u vidu zaključka ove konferencije, izvrši pritisak na predstavnike viših nivoa vlasti, kako bi se to stanje prevazišlo i razriješio status lokalnih zajednica. Sa ovog radnog stola zaključci su se odnosili, sa prijedlogom mjera, na rješenje statusa načelnika, neposredno izabranog od građana u odnosu na predstavničko tijelo općine. Što je posebno izraženo u F BIH gdje Zakon o principima lokalne samouprave, iako stavljen u parlamentarnu proceduru u okrobru 2004. godine, još uvijek nije usvojen. A što svakako omogućava razne oblike blokada između ova dva nosioca vlasti u lokalnoj zajednici. 

Naravno, oni koji su upućeniji u praćenje lokalne samouprave, koja za osnovni cilj ima jačanje lokalnih zajednica, kak u pogledu njenih nadležnosti, tako i finansijskom smislu, sasvim je jasno da na ovaj način viši nivoi vlasti ne žele pristupiti drugačijoj preraspodjeli finansijskih sredstava, dolazećeg poreza na dodatnu vrijednost, kod kojega još uvijek nije utvrđen način preraspodjele tako ubranih sredstava. 

Stoga je jedan od zaključaka sa ovog radnog stola, hitno usvajanje ovog Zakona kroz koji bi lokalna zajednica mogla zasigurno učestvovati u preraspodjeli ovoh sredstava.

Takođe je jedan od zaključaka bio i donošenje Zakona o lokalnoj samoupravi na državnom nivou, što su inicirale prisutne nevladine organizacije, čime bi se morala donijeti i urediti strategija decentralizacije u državi BiH, što bi omogućilo i stalni dijalog između lokalne i centralne vlasti u prenošenju što većeg dijela ovlasti na lokalni nivo, gdje se i ostvaruju potrebe građana, dakle prenošenje nadležnosti na lokalne zajednice, čime bi se neminovno preraspodjela novčanih sredstava morala drugačije usmjeriti. 

I takođe jedan od bitnih zaključaka je bio i hitno donošenje Zakona o raspodjeli prihoda, kako bi lokalne zajednice mogle izvršavati svoju funkciju.

Naravno, kroz rad ovog radnog stola, načelnici su iznosili svoje probleme vezane za rad predstavničkih tijela lokalne zajednice, koji nemaju nikakvu odgovornost za svoj rad, zatim probleme kvalifikacione većine potrebne za usvajanje potrebnih akata, naručito budžeta općina, nesuradnju i nekomunikaciju sa višim nivoima vlasti i mnoge druge. 

U podtemi ovog radnog stola razgovaralo se i o ljudskim resursima u institucijama općinskih organa u BiH, u kojoj su načelnici iznosili probleme vezano za zatečeno stanje kvalifikacione strukture uposlenika i državnih službenika. Isticali probleme novih zakonskih propisa o državnim službenicima, koje sada biraju Agencije za državnu službu, što usložnjava i produžava postupak izbora ovih službenika. Zatim su isticani i problemi oko nemogućnosti nagrađivanja zalužnih službenika i preduzimanja mjera prema nesavjesnim službenicima, a shodno važećem zakonskom propisu o radu i mnogo drugih problema sa kojima se susreću u svom upravljanju lokalnom zajednicom u uslovima kakvi su oni sad. 

Naravno, shodno tome da su učesnici konferencije i bili u najvećem broju samo načelnici općina, i za očekivati je da su problemi implementacije Evropske povelje o lokalnoj samoupravi u BiH i prezentirani iz njihovog ugla, koji je opet vezan isključivo za nadležnosti i finansijska sredstva samo lokalne uprave kao administrativnog aparata. Pa se od samih učesnika u najvećem dijelu i sama Povelja tako shvata. Dok se njeni osnovni principi na kojima je zasnovana, o aktivnom i neposrednom učešću građana u lokalnoj zajednici i upravljanju poslovima lokalne zajednice i njihovoj ulozi u lokalnoj zajednici, očito prepustilo nevladinom sektoru. Da on kroz svoj rad i svoje aktivnosti afirmiše ovo pravo građana i podstiče građane na što veće uključivanje u rad lokalne zajednice i edukaciji o njihovim pravima sadržanim u ovoj povelji. Kako bi implementacija povelje i sama reforma lokalne samouprave u BiH zaista istinski i saživila. Iz tih razloga je očito i Vijeće Evrope, kao jedan od suorganizatora ove konferencije i pozvalo na ovu konferenciju upravo nevladine organizacije koje kroz svoj rad i aktivnosti aktivno učestvuju u ovom procesu. 

Predavanje o ljudskim pravima i lokalnoj samoupravi

23.08.2005.

Ogranak – Aktiv žena penzionerki pri Udruženju penzionera Tuzla, iskazao je potrebu da za njihov aktiv žena, odnosno njegove članice, Forum građana Tuzle, čijem su osnivanju 1993. godine i same dale punu podršku, održi jedno predavanje na temu ljudskih prava i lokalne samouprave. 

Forum građana Tuzle je prihvatio ovaj zahtjev i u utorak, 23.08.2005. godine, gđa. Mira Mišić Jugović održala je ovo predavanje njihovim članicama. 

Ono što je prijatno iznenadilo gđu. Jugović, predavača na ovom skupu, jeste informacija da Aktiv žena okuplja dosta veliki broj članica, penzionerki, njih oko 200-250, koje su se u velikom broju odazvale ovom predavanju.

Kroz svoje predavanje gđa. Jugović je upoznala učesnice sa osnovnim principima Evropske konvencije o ljudskim pravima, njenog značaja za građane BiH i značaju Evropskog suda za ljudska prava, kao i načinu pokretanja postupka i komunikacije sa ovim Sudom. Nakon tog prvog dijela predavanja, učesnice su takođe upoznate sa osnovnim principima lokalne samouprave i Evropskom poveljom o lokalnoj samoupravi, koja je danas jedna od važnijih tema u Općini Tuzla, obzirom da je u toku proces reforme lokalne samouprave, odnosno lokalne uprave Općine Tuzla. Stoga je kroz svoje predavanje gđa. Jugović stavila poseban akcenat i pozvala prisutne članice da se kao ogranak ovog Udruženja penzionera i same uključe u promovisanje lokalne samouprave i značaju i važnosti aktivne uloge građana u lokalnoj samoupravi. I to naročito kroz njihovo aktivno uključivanje u rad njihovih mjesnih zajednica i kroz predstojeće javne rasprave podrže predložene izmjene Statuta Općine Tuzla kojima se predlaže izmjena organa i način izbora organa u mjesnim zajednicama, odnosno omogućilo građanima da sami biraju organe mjesnih zajednica i vratilo povjerenje građanima u rad mjesnih zajednica, kao najnižeg oblika lokalne uprave. Posebno naglašavajući da jedan grad od 150.000 stanovnika kao što je to općina Tuzla ni u kom slučaju ne može imati razvijenu lokalnu samoupravu bez jake i snažne mjesne samouprave građana i njihove aktivne uloge u njihovim mjesnim zajednicama. 

Nakon iznesenog predavanja, učesnice su uzele vrlo aktivnu ulogu u ovom susretu, iznoseći svoja viđenja i iskustva u njihovim aktivnostima u mjesnim zajednicama, te iskazale veliki interes da se još aktivnije uključe u njihov rad. Informacije do kojih su došle kroz ovo predavanje su tako bila neka osnovna pojašnjenja i smjernice na koji način da se i same još više uključe u rad svojih mjesnih zajednica, a time i u društveni život zajednice uopšte. Na kraju održanog predavanja i razmjene iskustava sa ovog sastanka učesnice su iskazale želju da Forum građana Tuzle, kao nevladina organizacija, i u narednom vremenu održi još nekoliko predavanja na teme koje su od životne važnosti za građane općine Tuzla. 

Učesnice predavanja bile su posebno zadovoljne brošurama: Evropskoj konvenciji o ljudskim pravima i Evropskoj povelji o lokalnoj samoupravi, koje je Forum građana kao radni materijal distribuirao na ovom predavanju. 

2
Stvaranje ambijenta za razumijevanje i povjerenje među građanima BiH (i šire – regionalni karakter) 

2.1. Igmanska inicijativa
Drugi pravac djelovanja Foruma građana Tuzle je realiziran kroz čvrstu saradnju unutar projekta Igmanske inicijative, gdje je FGT jedan od nosilaca projekta (ostala dva su Centar za regionalizam in Novog Sada i Građanski odbor za ljudska prava - GOLJPiz Zagreba). 

U martu 2005. godine GOLJP je organizovao sesiju Igmanske inicijative u Zagrebu koja je bila posvećena povezivanju između tri države (BiH, SCG i HR) kroz predlaganje bilateralnih sporazuma koji bi trebali da omoguće ne samo slobodu kretanja građana ove tri države, nego i omogućavanje ostvarivanja nekih drugih prava, kao prava na zapošljavanje, uzajamnoj pomoći prilikom elementarnih nepogoda, pružanju pravne pomoći između državljana ove tri države, kao i zaštite imovine. Na ovoj sesiji je osnovana i Asocijacija multietničkih gradova JIE koju čine 54 grada, koji su prihvatili realizaciju sporazuma o multietničkoj saradnji, a koja je započeta između Tuzle, Novog Sada i Osijeka 2000. godine. Sesiji su prisustvovali predstavnici Vijeća Evrope iz Strasbura, Evropske komisije, predsjednik R Hrvatske, gosp. Stipe Mesić, kao i 44 gradonačelnika (Sarajevo, Beograd, Zagreb, Tuzla, Sofija, Skoplje, Niš, itd.)

U aprilu 2005. godine FGT je organizovao diskusiju u Satajevu na temu usklađivanja nastavnih programa u BiH na kojoj su prisustvovali experti iz oblasti istorije i kniiževnosti gdje je dogovoreno da se izvrši analiza udžbenika istorije i književnosti u BiH, SCG i HR, jer je zaključeno da u njima leže uzroci i daljeg raspirivanja međunacionalnog nepovjerenja, forsirajući samo pjesnike i književnike iz jednog naroda, a da su udžbenici iz istorije puni neutemeljenih istorijskih činjenica.
Takođe u aprilu 2005. godine je obilježena 10. godišnjica prve posjete delegacije bivše Jugoslavije Sarajevu. Tom prilikom su organizovane neke aktivnosti u Sarajevu, kao sastanak sa bivšim gradonačelnicima Sarajeva, Beograda i Novog Sada, prijem kod lokalnih vlasti, kulturni događaji, itd. 

U junu 2005. godine održana je 10. sesija Igmanske inicijative u Beogradu koja je bila posvećena afirmaciji Protokola o međudržavnoj saradnji kojoj su prisustvovali predsjednici tri države gosp. Stjepan Mesić, predsjedni R HR, gosp. Svetozar Marović, SCG i predsjedavajući predsjedništva BiH gosp. Borislav Paravac koji su po prvi puta na jednoj od teritorija ove tri države potpisali zajedničku izjavu kojom su se obavezali na što intenzivniju saradnju na svim poljima djelovanja. 

U julu 2005. godine održan je sastanak Asocijacije multietničkih gradova u Zagrebu


U oktobru 2005. godine održana je 11. sesija Igmanske inicijative u Sarajevu na temu Dejtona, uz prisustvo predsjednika HR i SCG i predstavnika vlasti BiH koja je bila posvećena budućnosti, odnosno pitanju šta u državama treba učiniti da bi iste ispunile sve uslove koje pred njih postavlja EU i ono što je najznačajnije dogovoreno je da na tom putu svaka od ove tri države prižaju jedna drugoj pomoć, a posebno BiH. 


Takođe u oktobru 2005. godine održana je konferencija u Prištini (Kosovo) koja je bila posvećena ponovnom uspostavljanju međuetničkog dijaloga u prvom redu između Albanaca i Srba, ali i drugih etničkih grupa koje žive na Kosovu. Gosp. Vehid šehić, predsjednik Foruma građana Tuzle pozvan je od strane predstavnika OSCE-a, kao i nevladinih organizacija iz reda albanskog i srpskog naroda da učestvuje u radu ove konferencije, s obzirom da je i ranije aktivno učestvovao na sličnim skupovima koji su održani takođe u Prištini. Konferencija je organizovana od strane Civilnog dijaloga Kosovo uz podršku OSCE misije na Kosovu. Na konferenciji su prisustvovali zvanični predstavnici kosovske vlasti. 

2.2. Učešće na konferencijama, seminarima, itd. u okviru tematske oblasti

Komemoracija – Srebrenica 10 godina

11.07.2005. Potočari

Osoblje Foruma građana Tuzle je osjećalo moralnu obavezu da nakon 10 godina od strašnog zločina koji se desio u Srebrenici, odemo na komemoraciju i odamo počast civilnim žrtvama. Ne želimo opisivati događaje, ali naše impresije sa komemoracije su takve da smo stekli pomalo negativan osjećaj prema predstavnicima međunarodne zajednice koji su svojim dugim i beskrajnim govorima komemoraciju pretovrili u političku manifestaciju. 
Okrugli sto «Prezentacija rada Odjela za ratne zločine civilnom društvu BiH»

15.09.2005. Tuzla
Institut za ratno i mirnodopsko izvještavanje (IWPR – Institute for War & Peace Reporting) u suradnji sa Regionalnom mrežnom za istraživačko izvještavanje (Balkan Investigative Reporting Network), u januaru 2005. godine počeo je realizaciju projekta «Tranzicija pravde», koji ima za cilj da podrži osnivanje Odjela za ratne zločine pri Sudu Bosne i Hercegovine i rad ovog Odjela približi građanima. 

Iz tih razloga je 15. septembra 2005. godine održan prvi okrugli sto u Tuzli, gdje je učesnicima okruglog stola trebao biti prezentiran rad i organizacija Suda Bosne i Hercegovine i njegovo predstavljanje, kao i rad kantonalnih i okružnih tužilaštava i sudova i njihova uloga i nadležnosti u procesuiranju ratnih zločina koji će biti date nacionalnim sudovima na procesuiranje. Cilj okruglog stola je bio, ili smo bar mi kao jedni od učesnika to očekivali, utvrđivanje načina saradnje i komunikacije između Odjela za ratne zločine pri Sudu BiH i civilnog društva u kojem bi u ostvarivanju te suradnje, nevladine organizacije trebale imati posebnu ulogu i biti spona između Odjela i građana. 

Nažalost, okrugli sto nije ispunio naša očekivanja. Naime, nakon tehničke prezentacije rada Haškog tribunala, a zatim organizacije Državnog suda BiH, izostala je prezentacija i afirmacija važnosti uloge Odjela za ratne zločine Suda BiH i važnosti uloge procesuiranja počinjenih ratnih zločina u BiH pred nacionalnim sudovima u procesu postizanja pravde i ponovne izgradnje suživota u Bosni i Hercegovini. Po našem mišljenju, nevladine organizacije mogu i trebaju da budu najveći rad i doprinos u stvaranju pozitivne atmosfere među građanima pred započinjanje ovih procesa i iniciranje pozitivnog interesa što većeg broja građana ka ostvarivanju pravde u Bosni i Hercegovini. 

Nažalost, rad okruglog stola je otišao u dosta drugom pravcu. Po našem mišljenju, predavači sa ovog okruglog stola su isuviše vremena posvetili razradi i analizi zakonskih propisa (Krivičnom zakonu i Zakonu o krivičnom postupku), a posebno teškim finansijskim situacijama kantonalnih i okružnih tužilaštava i sudova i uslovima njihovog rada, kroz šta se stekao jedan mučan utisak da će svi ti postupci Odjela za razne zločine ići vrlo teško. Kroz provedenu diskusiju, pomoć nevladinih organizacija tražila se jednom drugom pravcu, tj. u pravcu vršenja pritiska na nosioce vlasti da obezbjede materijalne uslove za rad kantonalnih, odnosno okružnih pravosudnih organa. Naravno, ovakav tok diskusije je svakako ukazao i na veliku dozu neinformisanosti i neupućenosti uvodničara i predavača o samim nevladinim organizacijama i njihovoj ulozi u ovoj temi okruglog stola,  ali i uopšte o ulozi nevladinih organizacija u razvoju civilnog i demokratskog društva.

Kako je rad okruglog stola završen bez nekih jasnih pokazatelja o našoj određenoj ulozi u procesuiranju ratnih zločina pri nacionalnim sudovima na prostorima bivše Jugoslavije, shodno procesu «Pravila puta», nadamo se, da ćemo eventualno kroz neke druge aktivnosti ovog projekta doći do zajedničkog stava i definisanja uloge nevladinih organizacija u ovom procesu pravde. 

Do tada, nevladine organizacije, učesnice ovog okruglog stola će vjerovatno same morati potražiti put i način podrške ostvarivanju ovog procesa pravde u Bosni i Hercegovini, čime će ujedno podržati i rad Suda Bosne i Hercegovine i njegovog Odjela za razne zločine, kao i rad kantonalnih pravosudnih organa.
Konferencija «Izgradnja mira i prevencija konflikata»

24.9.2005. Tuzla

Helsinški odbor za ljudska prava u Republici Srpskoj uz podršku Švajcarske agencije za razvoj i saradnju  organizovao je jednodnevnu konferenciju " Izgradnja mira i prevencija konflikata", 24.9. 2005. godine u Tuzli. 

Ova konferencija imala je za cilj da otvori i razmatra neka od suštinskih pitanja u izgradnji mira i prevenciji konflikata u BiH i regionu, te da unaprijedi znanja i vještine pojedinaca i organizacija iz različitih krajeva BiH. Istovremeno, konferencija je bila prilika da mirovni aktivisti i svi oni koji rade na promociji tolerancije, prevenciji konflikata, i izgradnji mira na različitim nivoima društva, iznesu svoje stavove, zapažanja, preporuke ili zahtjeve. 

Na ovoj jednodnevnoj konferenciji posebno smo se posvetili: 

· značaju obrazovanja o miru i prevenciji konflikata  

· ekonomskim preduslovima za izgradnju mira 

· socio-kulturnim preduslovima za izgradnju mira i njihovom značaju u prevenciji konflikata.

Na konferenciji su učestvovati najznačajniji pobornici izgradnje dugoročnog mira u BiH, predstavnici nevladinih organizacija, vladinih institucija, vjerskih zajednica, medija, političkih stranaka, naučnih institucija, građani, predstavnici studentskih i omladinskih organizacija.

Okrugli sto «Suživot u BiH»
27.09. 2004. Tuzla
Aktiv žena penzionerki Tuzle okuplja preko 200 članica i uspješno djeluje oko dvadeset godina kao sastavni oblik djelovanja Udruženja penzionera-umirovljenika Općine Tuzla.

U toku odbrambeno oslobodilačkog rata 1992-1995. godine Aktiv žena penzionerki stavlja se u funkciju odbrane Bosne i Hercegovine Tuzle izvršavajući brojne zadatke i organizujući akcije pomoći borcima i stanovnicima Tuzle, a posebno prognanim i izbjeglim licima koji su svoj privremeni vboravak našli u našem gradu.

Druženje sa ženama širom Bosne i Hercegovine i van njenih granica prije rata, Aktiv žena penzionerki Tuzle ponovo nastavlja 2000. godine. U proteklih pet godina saradnja je uspostavljena i stalno razvijana sa ženama iz četrnaest gradova i općina: Banovići, Bijeljina, Brčko-Distrikt, Čelić, Gračanica, Gradačac, Kalesija, Lukavac, Modriča, Orašje, Srebrenik, Šamac i Banja Koviljača.

Organizujući zajednička druženja svaka dva mjeseca sa ženama navedenih gradova u nekom od gradova domaćina, Aktiv žena penzionerki Tuzle na najbolji način daje svoj doprinos građenju mostova prijateljstva i zajedništva, razvijanju razumjevanja i tolerancije među ljudima, uspostavljanju pokidanih veza i građenju suživota u Bosni i Hercegovini. Ovom zajedničkom cilju Aktiva žena penzionerki Tuzle žele da se pridruže i žene Odžaka, Doboja, Goražda i Bihaća.

Forum građana Tuzle u proteklih nekoliko godina podržavao je i pomagao Aktiv žena penzionerki u ostvarivanju njihovih plemenitih ciljeva i zadataka što je nesebično učinio i ovaj put organizujući zajedno sa njima ovaj okrugli sto na temu «Suživot u Bosni i Hercegovini» u Tuzli 27.9.2005. godine u prostorijama JU Doma penzionera.

Prije početka ovog okruglog stola sve učesnice položile su cvijeće i odale počast tragično preminuloj mladosti Tuzle, 25.5.1995. godine.

Konferencija «Mir i budućnost u BiH»

10.12.2005. Banja Luka

Helsinški odbor za ljudska prava u Republici Srpskoj uz podršku Švajcarske Ambasade u BiH organizovala je jednodnevnu konferenciju «Mir i budućnost u BiH», 10.12.2005. godine i Banja Luci.


Ova konferencija je imala za cilj da razmatra neka od suštinskih pitanja u izgradnji mira u BiH i regionu, te da podstakne dijelog o mogućnostima za snažniji angažman građana u izgradnji bolje budućnosti zemlje. Istovremeno, konferencija je bila prilika da mirivni aktivisti i svi oni koji rade na promociji tolerancije, prevenciji konflikata i izgradnji mira na različitim nivoima društva, iznesu svoje stavove, zapažanja, preporuke ili zahtjeve. 

Na ovoj jednodnevnoj konferenciji posebno smo se posvetili: 

· putevima pomirenja i izgradnje povjerenja u BIH

· zajedničkom kulturnom i istorijskom naslijeđu kao temelju budućnosti

Na konferenciji su učestvovati najznačajniji pobornici izgradnje dugoročnog mira u BiH, predstavnici nevladinih organizacija, vladinih institucija, vjerskih zajednica, medija, političkih stranaka, naučnih institucija, građani, predstavnici studentskih i omladinskih organizacija.

3
Aktivnosti podređene institucionalnom jačanju Foruma građana Tuzle

3.1. Mjesečni evaluacioni sastanci osoblja

Mjesečni evaluacioni sastanci osoblja su uglavnom redovno održavani u prostorijama Foruma građana Tuzle. Zaposlenici su informisali jedni druge o aktivnostima koje su sprovedene u projektima za koje su odgovorni a veći dio vremena je posvećen aktinvostima omladinske grupe.  


Svrsishodnost sastanak je neupitna svakako će i dalje ostati sastavni dio naših aktinvosti. 
3.3. Godišnji evaluacioni sastanak + strategija za 2005 – januar/februar 2005

Sagledavajući zacrtane nove aktivnosti na strateškom planiranju iz septembra 2004, na sastanku u Tuzli (januar 2005), zaključili smo slijedeće:

· sa inicijativom za zakon o lokalnoj samoupravi će se ići nakon usvajanja novog zakona o lokalnoj samoupravi u FBiH (procedura je u toku)

· reformu policije je preuzeo Ured Visokog predstavnika te treba sačekati rezultate

· područje lokalne samouprave je pokriveno projektom finansiranim od NED-a

· istraživanje o korupciji je već u završnoj fazi i slijedi javna prezentacija

3.4. Šestomjesečni evaluacioni sastanak – septembar 2005

Tokom septembra dobili smo poziv za učešće u strateškom planiranju i evaluaciji zajedničkih aktivnosti sa holandskim partnerom sa kojim smo dugo radili a to je IKV. Odlučili smo to iskoristiti i za naše strateško planiranje te spojiti ovaj sastanak (šestomjesečni) sa danima planiranja u Pirovcu (gdje je IKV planirao sastanak)

3.6. Godišnji evaluacioni sastanak + strategija za 2006-2007 – 

Na sastanku u Pirovcu (Hrvatska) koji je održan od 3-7.10.2005., iz Foruma građana Tuzle učestvovali su Vehid Šehić, Emina Babović i Ermin Mustačević. Takođe bili su prisutni i predstavnici slijedećih nvo-a:

· ADP Zid Podgorica, SiCG

· HCa Banja Luka, BiH

· Citizens Pact, Novi Sad

· CBM Mitrovica, Kosovo, SiCG

· Proni, Osijek, Hrvatska

· IPG, Gostivar, Makedonija

· BETA, Osijek. Hrvatska

· IKV, Hag, Holandija

Nakon trodnevnog rada kao prioriteti rada Foruma građana Tuzle ustanovljene su slijedeće oblasti:

· Evropske integracije; evropski standardi; edukacija na državnom nivou

· Podizanje svijesti građana i jačanje uloge građana u procesu donošenja odluka

· Međureligijska tolerancija u zemljama ex-YU

· Izgradnja pokidanog povjerenja među državama i narodima ex-YU, uspostavljanje dobrih susjedskih odnosa

To su uglavnom i prije bila naša opredjeljena, s tim da smo na ovom sastanku saznali čime se bave druge organizacije, kakve su mogućnosti međusobne saradnje i šta da lje planira IKV kao naš bivši donator ali i dalje partner.

3.6. Institucionalno jačanje kadrova

3.6.3. Stručno usavršavanje – osnove računarske tehnike – članovi omladinske grupe FGT-a «Urbana kultura»

I dalje smo opredjeljenja da je obrazovanje mladih jako važan segment društva, te smo i u ovoj godini poslali na kurs računara dvije mlade osobe iz Urbane kulture (grupa mladih FGTa), koje su taj kurs uspješno i završile. 

Ovaj segment djelovanja smo iskoristili i za doprinos procesu održivog povratka. Naime za pomoć nam se obratio predstavnik povratnika iz malog mjesta pored Tuzle (po nacionalnosti je Srbin), sa molbom da u našoj školi računara obrazujemo nekoliko mladih osoba – povratnika iz tog naselja, jer niti imaju posla, niti imaju čime da se bave u slobodno vrijeme. Ovaj zahtjev smo odobrili i tri mlade osobe su primljene i završile su kurs računara te stekli jadan od uslova za eventualno zapošljavanje. 

3.6.4. Rad sa omladinskom grupom – sastanci, radionice, treninzi, seminari...

Izvještaji sa sastanaka

12.04.2005. održan je  redovan sastanak članova Urbane kulture. Na sastanku je pristutvovala većina članova grupe, dok su neki bili spriječeni doći na sastanak zbog obaveza na fakultetu.
Na sastanku je razgovarano o predstojećim aktivnostima Urbane kulture. Dogovoreno je da se počne sa pripremama projekta iz oblasti kulture (muzičke radionice, ples i koncerti). Osoba odgovorna za pripremanje projekta je Oliver Jović. Sljedeći sastanak radne grupe za izradu prijedloga projekta je zakazan za četvrtak, 14.04.2005. godine u 16,00 časova.

Takođe je razgovarano o mogućim akcijama koje bi mogle biti inicirane od strane Urbane kulture, kao uređenje gradskih parkova u pojedinim naseljima, te uređenje dječijih igrališta, takođe u pojedinim naseljima. Akcije će biti volonterske, po principu dobre volje, pokretanja inicijativa u lokalnoj zajednici i podizanja svijesti kod građana o građanskim icinijativama i očuvanju životne okoline. 

Na sastanku je takođe održana tematska rasprava o uticaju folk muzike na mlade ljude i da li takvu muziku mladi ljudi uopšte treba da slušaju i ako ne, kakvu muziku treba da slušaju. Svakako, mišljenja su bila podijeljena, argumentovana činjenicom da o ukusima ne treba raspravljati i da svako ima pravo da sluša ono što voli. Ali je takođe zaključeno da folk muzika nema kulturološku pozadinu, dok svaka druga vrsta muzike ipak ima kakvu-takvu kulturolušku poruku (npr. rap muzika je u društvu okarakterisana da vrši negativne uticaje na mlade i djecu, što se svakako ne može reći generalno za svu rap muziku, jer dosta umjetnika-izvođača ovakve vrste muzike govore o problemima u različitim dijelovima društva, diskriminaciji, nasilju u porodici, što bi svakako trebalo navesti mlade ljude da preispitaju svoje stavove vezano za pomenute teme). To se opet, s druge strane, nikako ne može reći za folk muziku jer je ona jednostavno šund. 

01.11.2005. godine Urbanu kulturu i Forum građana Tuzla posjetili su članovi italijanske omladinske organizacije L.inC. (Luoghi in Comune). Njihova misija je da olakšaju integraciju imigranata u lokalnu zajednicu, da pomognu mladima da se aktivno uključe u socijalna pitanja, da utiču na produbljenje svijesti mladih ljudi o kulturnim različitostima i okolišnom održivom razvoju. Članovi L.inC.-a Nadia Mariani i Manuela Pulcini su Urbanoj kulturi ponudile saradnju, i navele par aktivnosti kao što su treninzi, seminari, kurs italijanskog jezika, razmjena mladih i sl. koje bismo zajednički mogli organizovati.

Istoga dana u 16.00 h održan je sastanak Urbane kulture na kojem su pored starih  prisustvovali i novi članovi Almir Jahić, Sabina Imširović, Aldijana Fatić, Mario Peranović, i Melisa Suljkanović. Članovima je predstavljena ideja projekta Urban Café nakon čega su im podijeljeni papiri na kojima su pisale planirane aktivnosti Urban Café-a. Članovi su tada iznijeli svoje ideje vezane za aktivnosti. Tako je Izabela Đolović predložila da bi se prostor u kojem se bude nalazio Urban Café mogao izdavati nekim drugim organizacijama za njihove aktivnosti. Jelena Ponjavić je predložila da se u Café postavi jukebox sa laganijom muzikom tako da bi posjetioci mogli puštati muziku koju oni vole, a koja je lagana tako da ne bi smetalo drugim posjetiocima u Café koji npr. čitaju knjigu, dok je Nermina Mustafić predložila da se pored knjiga na policama nalaze i neke društvene igre kao što su monopol, karte, slagalice i sl. Prisutnima je naglašena važnost vlastitog doprinosa organizaciji kod pisanja projekata.

27.12.2005. godine održan je sastanak Urbane kulture na kojem je raspravljano o aktivnostima koje će Urbana Kultura FGT-a provoditi naredne godine. Članovi Urbane kulture su izrazili želju da se u narednoj godini održi festival urbane kulture u koji bi organizovala naša organizacija. Cilj festivala je  obogaćivanju kulturnog života u Tuzli, i promocija mladih umjetnika iz cijele BiH. S ovim aktivnostima se želi podržati razmjena ideja, iskustava i kulturnih vrijednosti, i podstaći saradnju mladih umjetnika sa područja cijele teritorije BiH. Građanima Tuzle bi se  predstavili mladi umjetnici i pokazalo da u njihovom  gradu i državi postoje izuzetno talentovani mladi ljudi kojima samo treba podrška i pružanje prilike da pokažu svoje umijeće. Tokom festivala svi građani bi imali priliku učestvovati u svim planiranim aktivnostima, i na taj način uticali na stvaranje nove kulturne scene u gradu Tuzli.

Nakon mnoštva iznesenih prijedloga i diskusije oslučeno je da festival traje tri dana sa sljedećim aktivnostima:

1. dan – 19.07.2005 (četvrtak)

18.30h
Otvaranje festivala

· uvodna riječ  
- Mirela Arifović – lider Urbane kulture

· Jasmin Imamović – načelnik opštine Tuzla

· postavljanje platna za mozaik

· na trgu će biti postavljena četiri slikarska platna koja će služiti za impresije posjetilaca

19.00 – 23.00h (dokle dopušta opština ☺ )

· DJ-ing + VJ-ing (Different Style) – za ovu aktivnsot će biti zaduženi mladi iz organizacije Different Style za promociju elektronske muzike koji će tokom prva dva dana promovisati svoje materijale i puštati razne žanrove urbane muzike kao i razne video spotove, poruke, slike….

· slikanje na platnu i staklu – mladi umjetnici – na četiri mjesta će biti postavljeni slikarski štafelaji na kojima će raditi mladi umjetnici iz BiH (na platnu ili staklu, zavisno od tehnike koju umjetnik koristi)

· impresije na mozaiku – učesnici i posjetioci

2.dan – 20.juli 2006. (petak) – Soni trg

17.00 – 23.00h 

· DJ-ing + VJ-ing (Different Style)

· slikanje na platnu i staklu – mladi umjetnici

· impresije na mozaiku – učesnici i posjetioci
3.dan – 21.juli 2006. (subota) – Kuća plamena mira i Soni trg

13.00h
Javna debata – Kuća plamena mira

· tema javne rasprave je kulturni život mladih u BiH (prepreke razvoja, nedostaci…). Vodit će se razgovor o stanju kulture u BiH, o tome koliko mladi danas polažu interes za kulturne vrijednosti. Šta bi to vlasti i ostale državne i lokalne institucije mogle učiniti da se poboljša kulturni život mladih u BiH. Gosti će govoriti o svojim iskustvima vezanim za podršku koju su dobivali po pitanju kulturnih aktivnosti. Učesnici će biti mladi umjetnici, članovi Urbane kulture, DJ-evi, VJ-evi, frontmeni rok grupa, gosti iz BiH i Inostranstva, mediji i predstavnici lokalnih vlasti.

20.30h - …h
Zatvaranje festivala – Soni trg

· Sastavljanje četiri slikarska platna na kojima su posjetioci izrazili svoje impresije u jedninstveni mozaik i njegova prezentacija. Mozaik će kasnije biti izložen tokom trajanja višednevne kulturne manifestacije “Ljeto u Tuzli”. 

· Izložba umjetničkih slika koje su tokom festivala uradili mladi umjetnici

· koncert grupa:

· Los Ninos de Los Ojos Rojos (Španija)

· Dubioza kolektiv (Sarajevo)

Realizacija kampanje “Show that You(th) Care”

U okviru projekta «Mladi i lokalne vlasti» kojeg sprovodi Helsinški parlament građana (hCa) Tuzla, planirana je realizacija kampanje pod nazivom «Show that You(th) Care» u 6 gradova Bosne i Hercegovine (Sarajevo, Tuzla, Zvornik, Bijeljina, Jablanica, i Banja Luka), a jedan od ciljeva kampanje je da se mladi animiraju za aktivnije učešće u svim segmentima javnog i političkog života.

Realizacija kampanje u Tuzli povjerena je Urbanoj Kulturi Foruma građana Tuzla, koja je u periodu od 23.-26. novembra 2005. godine sprovela sljedeće aktivnosti:

· 22. novembra 2005. godine predstavnik Urbane Kulture Mirela Arifović gostovala je u radio-emisiji Different Style na Radio Kameleonu, prilikom čega je razgovarano o načinu sprovođenja kampanje, očekivanim rezultatima , te centralnoj manifestaciji kampanje koja je planirana za 25. novembar 2005. 

· 24. novembra 2005.  polijepljeno je 40 plakata na najfrekventija mjesta u gradu (Centar grada, škole, fakultete...), koji su svojim sadržajem ukazali na problem mladih i privukli njihovu pažnju. Dio razglednica adresiranih na privredne subjekte i predstavnike vlasti je lično uručen od strane volontera Urbana Kulture dok je preostali dio poslan poštom. 

· 25. novembra 2005. održana je centralna manifestacija kampanje «Show that you(th) care» na tuzlanskom Korzou. Manifestacija je započela u 12.00 h i trajala je do 16.00.

Prilikom manifestacije upriličen je DJ-ing za koji su bili zaduženi DJ BORG i DJ BOJAN članovi Different Style-a, muzičke organizacije za promociju elektronske muzike iz Tuzle. 

Postavljen je štand sa žutim knjigama u koje su mladi odgovarali na pitanje: «Kada biste bili u mogućnosti da promijenite/poboljšate situaciju mladih u Bosni i Hercegovini, šta biste uradili?» a takođe su unosili i svoja mišljenja, prijedloge, komentare itd. vezane za položaj mladih u Bosni i Hercegovini. Tom prilikom prikupljeno je oko 400 reakcija mladih ljudi. Na centralnoj manifestaciji podijeljen je i promotivni materijal: razglednice sa porukom kampanje. Ovaj događaj medijski su propratili:RTV Tuzlanskog kantona, Televizija Tuzla, Radio Slon i Radio Tuzla. 

· 26. novembra 2005. godine Different Style je omogućio Urbanoj Kulturi da nastavi manifestaciju kampanje u najvećem okupljalištu mladih vikendom Klubu 65. Kao i prethodnog dana postavljen je štand sa «žutim knjigama» i dijeljen je promotivni materijal.

Treba napomenuti da se i ovom prilikom pokazala nezainteresovanost i pasivnost mladih, jer su mnogi odbijali da upišu svoje mišljenje u «žute knjige», dok je manja većina bila oduševljena kampanjom i saznanjem da ipak postoji neko ko preduzima aktivnosti vezane za poboljšanje njihovog položaja u Bosni i Hercegovini, i samim tim ih animira da se i oni priključe tim aktivnostima i na taj način utiču na stvaranje bolje i perspektivnije budućnosti za sve nas.

Posjeta nizozemskoj partnerskoj organizaciji SVJ 
 25.12.2004. - 05.01.2005. 

U periodu 25.12.2004. – 05.01.2005. Emina Babović, koordinatorica omladinske grupe Foruma građana Tuzle posjetila je nizozemsku organizaciju SVJ. Prilikom posjete, sa predstavnicima SVJ-a, gđom. Joppom Wuite i gosp. Fokke van der Veenom,  razgovarano je o mogućnostima nastavka projekta multikulturalnosti u BiH i Nizozemskoj i međureligijskog dijaloga između studenata iz Tuzle i Nizozemske. Interes obje organizacije (SVJ i FGT) još uvijek postoji za ovakvom vrstom projekata i razmjenom studenata, ali je teško naći sredstva za finansiranje ovog projekta. Razmatrana je mogućnost apliciranja Evropskoj komisiji ili nekim od pristupačnih evropskih fondova koji finansiraju ovakve vrste aktivnosti. Jedina razlika u mogućem budućem projektu u odnosu na sve prošlogodišnje projekte bila bi ta što bi se sada u projektu sa BIH strane okupili studenti iz cijele zemlje, kako bi se dobila šira slika iskustva i shvatanja multikulture i međureligijskog dijaloga. 

Sedmi forum obrazovanja «Sistem obrazovanja na usluzi svima»

U aprilu 2005 godine, članovi Urbane kulture učestvovali su u Sedmom forumu obrazovanja «Podignimo standarde – pokrenimo debatu: Sistem obrazovanja na usluzi svima», u organizaciji OSCE-a. Oliver Jović učestvovao na debati koja je održana 13-04. 2005. u Banja Luci, Jelena Ponjavić učestvovala na debati koja je održana 15.04.2005. u Tuzli, a Erna Huremović, Jelena Ponjavić, Anadin Kurević, Maida Smajić, Amela Osmanović učestvovali na završnoj konferenciji koja je održana 23.04.2005. u Sarajevu. 

Posjeta nizozemskih studenta
1.-2.5.2005. 

Jedna od članica nizozemske organizacije SVJ, Welmoed Verhagen, organizovala je posjetu nizozemskih studenata Bosni i Hercegovini. Posjeta je trajala 7 dana, a posjetili su Sarajevo, Mostar i Tuzlu. Kako im je Urbana kultura Foruma građana Tuzle bila partnerska organizacija u realizaciji posjete, već od marta 2005. godine tekle su pripreme koje su se sastojale od kontaktiranja organizacija i institucija koje su studenti željeli posjetiti. Tokom njihovog boravka u Tuzli, 1. i 2.5.2005. godine nizozemski studenti posjetili su Srpsku pravoslavnu crkvu, Čaršijsku džamiju, Kuću plamena mira i svakako Forum građana Tuzle. Tokom posjete nizozemski studenti su razmjenjivali mišljenja sa članovima Urbane kulture o suživotu u BiH, vjerskim razlikama i toleranciji. Svakako imali su priliku i zajedno se zabaviti u večernjim satima. 

Konferencija «Nova energija BiH»

4.-8.08.2005. Tuzla
Općina Tuzla, pružajući podršku programima kojima se afirmiraju mladi talenti održala je u Tuzli višednevnu konferenciju pod nazivom «Nova energija BiH», pozivajući i okupljajući mlade ljude iz BiH sa ciljem stvaranja mreže mladih koja bi se međusobno povezala i kroz svoje aktivnosti i sama doprinijela poboljšanju položaja mladih i stanja u Bosni i Hercegovini.

Kao učesnici ove konferencije pozvani su kako mladi ljudi iz BiH i ostalih dijelova Svijeta, tako i mladi ljudi iz ostalih evropskih zemalja – Italije, Austrije, Velike Britanije, skandinavskih zemalja i dr. Koji trenutno žive i školuju se ili rade u tim zemljama.

Cilj ovog susreta je bio, pored promovisanja projekta koji se pod okriljem Općine Tuzla razvija u Tuzli, a to je otvaranja Centra novih tehnoligija, takođe i želja da se bh. mladi ljudi koji žive i rade u inostranstvu, ali i mladi ljudi iz BiH susretnu i uspostave suradnju kako bi se i sami uključili u ovaj projekat novih tehnologija. 

Ovi višednevni susreti i druženja kroz razne oblike predavanja i okruglih stolova, zajedničkih posjeta gradu i predstavljanje mladih talenata Tuzle i BiH imali su za osnovni cilj povezivanje ovih mladih ljudi sa željom da se dio mladih Bosanaca koji trenutno žive u drugim državama informišu o ovom projektu koji bi trebao stvoriti uslove za njihov rad i povratak u BiH. 

Ovim susretima i ostvaren je i taj prvi korak u povezivanju mladih, kroz jasno izražena mišljenja i stavove učesnika susreta izražena i u završnim dokumentima ove konferencije kroz koje je osnovana mreža mladih pod nazivom «Nova energija BiH» kroz koju su utvrđeni ciljevi i oblici dalje suradnje mladih, te izabrana radna tijela koja imaju zadatak da dalje nastave ovu suradnju i komunikaciju i sami svojim radom utiču na jačanje ove mreže i međusobnog povezivanja svih zainteresovanih za ovakav rad i suradnju. Mladi ljudi učesnici susreta su iskazali svoje zadovoljstvo organizacijom ovakvog susreta, te je veći dio njih izrazio i svoju spremnost da se vrate u BiH i svojim znanjem i iskustvom potpomognu položaju mladih ljudi i razvoju cjelokupnog bh. društva. 

Trening “Volonterski menadžment”

2.12.-6.12.2005. Banja Luka

Od 2.-6. Decembra 2005. godine član Urbane Kulture Foruma građana Tuzla Oliver Jović,  učestvovao je na treningu “Volonterski menadžment” koji je održan u Banja Luci, hotelu Bosna, a u organizaciji OKC-a (Omladinskog komunikativnog centra) iz Banja Luke. 

Ciljevi treninga su bili:

· Upoznati učesnike sa teoretskim i praktičnim aspektima motivacije ljudi za volontiranjem

· Osvjestiti učesnike o prednostima angažovanja volontera i proširiti opseg potencijalnih prednosti organizacija/institucija koje angažuju volontere

· Razmjeniti iskustva vezana za produktivni i kvalitetni odnos između zaposlenog osoblja i volontera

· Diskutovati o važnosti efektivnog volonterskog menadžmenta

· Osvjestiti učesnike o važnosti analize potreba organizacije/institucije i lokalne zajednice na osnovu toga kako razviti kvalčitetan opis volonterskog radnog mjesta

· Upoznati učesnike sa osnovnim načinima regrutovanja volontera

· Upoznati učesnike sa teoretskim osnovama i važnošću selekcije

· Upoznati učesnike sa potrebama edukacije volontera

· Definirati superviziju i potaknuti učesnike na samostalni razvoj programa supervizije i tehnika prepoznavanja rada volontera

· Upoznati učesnike sa teoretskim osnovama i metodama evaulacije

· Prezentovati učesnicima uspješne primjere uključivanja volontera u rad organizacija/institucija

· Razraditi iduće korake u pripremi organizacije/institucije za angažoovanje volontera i uključivanje volontera u organizacionu/institucionalnu kulturu

Treneri radionica na treningu su bili iz Bosne i Hercegovine, Hrvatske, Makedonije i Rumunije, a na treningu pored našeg člana Oliver Jovića, još 24 predstvanika iz NVO sektora i socijalnih centara iz svih dijelova BiH. Radionice su bile podijeljene u dva dijela: jutarnji (do ručka) i popodnevni (do večere). Prvi dan (2. Decembar ) održan je u vod u trening, zatim je slijedilo upoznavanje učesnika, i na kraju prvog dana radionica “Teorija motivacije volontera”. Drugog dana radionice su bile znatno opširnije a teme jutranjeg dijela bile su: “Važnost efektivnog volonterskog menadžementa” i “Analiza organizacionih potreba zajednice”, dok su teme popodnevnog dijela bile: “Opis volopnterskog mjesta” i “Strategija regrutacije”. Treći dan je bio više fokusiran na praktičana rad, a obrađivale su se teme: “Osnove procesa selekcije”, “Orijentacija treninga volontera” te “Nadzor i priznavanje volontera”. Posljednji dan urađena je evulacija i završni dio treninga. 

Trening je bio jako dobro osmišljen i uključivao je mnogo praktičnog rada uz jako dobre i odabrane trenere. Usvojeno znanje je moguće odmah primijenit u radu vezano za volonterizam u organizacijama. OKC Banja Luka u narednom periodu namjerava nastaviti sa implementacijom ovog projekta u koji će biti uključena i naša organizacija.

4
Ad hoc aktivnosti

Istraživanje o korupciji na tuzlanskom univerzitetu
Uz podršku OSCE misije u BiH, Forum građana Tuzle je implementirao projekat pod nazivom «Istraživanje o korupciji na Univerzitetu u Tuzli». 
Tuzlanski Univerzitet je inicirao velike promjene u svojoj administraciji i u uspostavljnanju različitih fakulteta s ciljem da poveća efikasnost i da istakne učenje koje je usmjereno na studenta. Kao rezultat toga, Univerzitet je sproveo mnoge reforme u transparentnosti na svim nivoima – kako u finansijskom dijelu, tako i u podučavanju. Prema tvrdnjama OSCE-a ureda u Tuzli, određeni broj studenata je izrazio neslaganje sa onim što Univerzitet navodi kao povećanu transparentnost i postoje iskazi studenata o široko rasprostranjenoj korupciji u ocjenjivanju i procesu upisa. 
Kako se Univerzitet u Tuzli, prema općem mišljenju javnog mijenja, smatra jednim od najnaprednijih i najprogresivnijih univerziteta u Bosni i Hercegovini, cilj projekta je da istraživanje o korupciji pomogne Univerzitetu da odredi polja u kojima je moguće napraviti više napredaka. 

Očekivani rezultati projekta su:

· Povećana svijest o mogućim načinima poboljšanja transparentnosti na Univerzitetu u Tuzli;

· Bolji odnosi između profesora, administrativnog osoblja i studenata.

Implementacija projekta se odvijala u dva dijela:

1. Istraživanje
Prof. dr. Slavo Kukić je u svrhu provedbe istraživanja izradio dva anketna upitnika – jedan za profesore, asistente i administrativno osoblje uposleno na fakultetima Univerziteta u Tuzli, a drugi za studente Univerziteta u Tuzli. 

Prije početka anketiranja, Forum građana Tuzle je uputio pismo obavještenja rektoru Univerziteta u Tuzli, kao i svim dekanima fakulteta, čime smo ih htjeli upoznati sa ciljem projekta, njegovim rezultatima, te o planiranom vremenu implementacije procesa anketiranja. 

Takođe, održan je i informativni sastanak sa rektorom Univerziteta u Tuzli, gosp. Izudinom Kapetanovićem, kako bi se dogovorili detalji oko procesa anketiranja na fakultetima, kojom prilikom je i sam rektor podržao implementaciju ovog projekta. 

Istraživanje su realizovali članovi omladinske grupe koja djeluje pri Forumu građana Tuzle pod nazivom “Urbana kultura”, koji su i sami studenti Univerziteta u Tuzli. 

Istraživanje je provedeno među studentima, profesorima, asistentima i administrativnim osobljem Univerziteta u Tuzli s ciljem da se dobiju različiti pogledi o pitanju korupcije na Univerzitetu. 

U anketiranju je učestvovalo 946 studenata sa svih godina i svih fakulteta Univerziteta u Tuzli, te 67 profesora, asistenata i administrativnog osoblja, takođe sa svih fakulteta Univerziteta u Tuzli. Anketiranje je u potpunosti bilo anonimno. 

Nakon sprovedenog anketiranja, Forum građana Tuzle je izradio bazu podataka za unos anketnih listića, te načinio statističku analizu podataka, na osnovu koje je prof. dr. Slavo Kukić izradio sociološku analizu istraživanja. 
2. Prezentacija rezultata istraživanja: 

U skladu sa projektnim aktivnostima, po dobijanju rezultata istraživanja Forum građana Tuzle je bio dužan da organizuje javnu prezentaciju rezultata istraživanja. Kako bismo osigurali učešće rektora Univerziteta, kao i svih dekana fakulteta, 14. janura 2005. godine smo održali sastanak sa gosp. Izudinom Kapetanovićem kako bismo dogovorili datum održavanja prezentacije. Dogovoreno je da se prezentacija održi 26. janura 2005. godine u 13,00 časova u amfiteatar sali Elektrotehničkog fakulteta u Tuzli. Ovom prilokom rektoru Univerziteta, gosp. Kapetanoviću su uručeni rezultati istraživanja o korupciji na Univerzitetu u Tuzli.

Nakon ovog sastanka, Forum građana Tuzle je sačinio spisak zvanica za prezentaciju, te svima njima, kao radni materijal, dostavio rezultate istraživanja. 


Kako je i dogovoreno, prezentacija istraživanja je održana 26. januara 2005. godine na Elektrotehničkom fakultetu. Domaćini na prezentaciji su bili rektor Univerziteta u Tuzli, gosp. Izudin Kapetanović i predsjednik Foruma građana Tuzle, gosp. Vehid Šehić. Rezultate istraživanja je predstavio prof. dr. Slavo Kukić. Prezentaciji rezultata se odazvala većina pozvanih učesnika. Ovom prezentacijom Forum građana Tuzle je realizovao sve predviđene projektne aktivnosti. Sada je na menadžmentu Univerziteta da preduzme potrebne mjere na suzbijanju korupcije koje, prema rezultatima istraživanja, ima na Univerzitetu u Tuzli, ali ne u tolikoj mjeri koliko se o tome u javnosti špekulira.


O održanoj prezentaciji izvijestili su gotovo svi značajniji mediji: Radio Soli, BH Radio 1, Radio televizija Tuzlanskog kantona, Tuzlanska televizija, Federalna televizija, NTV «Hayat», Dnevni avaz, Jutarnje novine, Deutsche Welle. 

Sociološka analiza istraživanja se nalazi u prilogu ovog izvještaja kao Aneks 2.

Konferencija «Dejton i posljedice po svjetski poredak»

31.03. – 01.04.2004. Geteborg, Švedska

Povodom 10 godina od potpisivanja Dejtonskog mirovnog sporazuma, Getborška inicijativa je organozovala konferenciju pod nazivom «Dejton i posljedice po svjetski poredak» koja je održana u Geteborgu (Švedska) 31.03 i 01.04.2005. godine. Predstavnica Foruma građana Tuzle pozvana je da kao gost učestvuje u radu konferencije. 

Dejtonski mirovni sporazum je zaustavio ratne sukobe, ali to nije bio kraj katastrofe; politika je nastavila ono što je rat započeo, samo drugim sredstvima. Dejtonski mirovni sporazum je podigao mnoga pitanja: Kako vanjske akcije mogu doprinijeti rješavanju konflikata? Može li se mir nametnuti silom? Čini se da se balkanski ratovi ponavljaju. Da li je moguće izbjeći da mirovni sporazum bude početak novih konflikata i ratova? Zašto su važne analize koje su sprovedene potpuno ignorisane? Mnoge lekcije se mogu naučiti iz Detonskog mirovnog sporazuma i okončanja ratova na Balkanu koje su važne za budućnost regije, ali kao i za ostali dio Svijeta. Da li je Svijet išta naučio iz Dejtonskog mirovnog sporazuma? Da li se iste greške danas ponavljaju u Afganistanu i Iraku? Da li postoje načini da se spriječi marginalizacija Ujedinjenih nacija? Postoji li program rada za novi svjetski poredak? Ova konferencija nije bila samo o tome ko je pobijedio u ratu na Balkanu, nego i o tome koje lekcije se mogu naučiti, ako je uopšte dozvoljeno učiti lekcije iz iskustava rata i mira. 

Ustavna reforma u BiH, bolje uređenje države i lokalno posjedovanje puta u Evropu

Okrugli sto Tuzla

24.10.2005. 

Zaključci: 

Ljudska prava:

· Potrebno je da se poštuju ljudska prava i Ustav istovremeno a ne ili jedno ili drugo. 

· Moraju se osigurati osnovna individualna ljudska prava na nivou države tako što će biti zacrtana u Ustavu. 

· BiH treba da poštuje međunarodne pravne akte o zaštiti ljudskih prava koje je ratifikovala i njima se obavezala.

Građanska komponenta
· Treba da se ojača građanska komponenta u Ustavu.

· Ustav treba da preferira građane a ne narode. 

Definicija i struktura države

· Treba definisati državu u Ustavu – da li je to republika, federacija ili nešto drugo?

· Potrebno je da Ustav definira sekularnu državu.

· Treba jedan predsjednik.

· Treba i jači Parlament.

· Treba da postoji unutar Parlamenta neko tijelo koje će se efikasno baviti pitanjem manjina.

· Od entiteta treba preuzeti atribute državnosti. 

· Treba da se prenesu ovlaštenja sa entitetskog nivoa na državni nivo kao: obrazovanje, zdravstvo, socijalna i dječija zaštita (općenito društvena zaštita), penzioni fond, privreda, itd.

· Treba da se desi regionalizacija BiH u ekonomskom smislu i da se za to osigura zakonski okvir.

Lokalna zajednica

· Lokalna zajednica treba da ima svoje mjesto u Ustavu.

· Lokalne zajednice u sadašnjem sistemu nemaju ni prava ni resursa da se zabave ključnim pitanijma građana i da ih rješavaju jer im to nije zakonskim mandatima riješeno.

· Treba se omogućiti lokalnoj zajednici da obezbjede prava građana kroz zakonski okvir i kroz distribuciju resursa.

· Lokalna zajednica je temelj demokratije i mora dobiti znatno veći značaj jer se 80 odsto problema građana riješava na nivou opštine, a samo 5 do 8 odsto javnih prihoda države upućuje se na taj nivo vlasti što se mora promjeniti.

· Konstatovano je da se u ime decentralizacije BiH dogodila centralizacija na nivou entiteta i kantona, tako da se decentralizacija dogodila samo do ovih nivoa vlasti a nije došla do građana u lokalnim zajednicama.

· Potrebno je izmjenama Ustava vršiti centralizaciju do nivoa lokalne vlasti u pogledu nadležnosti i sredstava potrebnih za vršenje tih nadležnosti.

· Neophodno je kako je već usvojen državni zakon o PDV-u donijeti i državni zakon o raspodjeli prihoda prikupljenih po osnovu PDV-a, vodeći računa o ekonomskoj ravnopravnosti svih poreskih obveznika kao i stepenu razvijenosti svakog područija u BiH.

· U tom smislu potrebno je obezbjediti izvorne prihode lokalnim zajednicama u BiH i povećati nadležnost i sredstva u skladu sa Evropskom poveljom o lokalnoj samoupravi.

· Neophodno je donijeti federalni zakon o lokalnoj samoupravi jer još nije donesen.

· Neophodan je i državni zakon o lokalnoj samoupravi u sklopu koga bi bile precizno definisane nadležnosti izvršne i zakonodavne vlasti. BiH je članica Savjeta Evrope i dužna je da se pridržava Evropske povelje o lokalnoj samoupravi.

· Daytonskim sporazumom bilo je predviđeno kod statusa javnih institucija i sistema kao što su Elektroprivreda, Telekom, Željeznica, formiranje korporacija na nivou države a kako taj sistem korporativnog upravljanja nije zaživio neophodno je novim Ustavom definisati način funkcionisanja velikih državnih sistema i fondova kako bi se spriječila njihova nefunkcionalnost, monopolističko ponašanje a da bi radili u interesu svih građana.

Proces Ustavne reforme u BiH treba da bude plod društvenog dijaloga a ne nametnut od strane međunarodne zajednice.

Okrugli sto Mostar

02.12.2005. 

Zaključci: 

· Potrebna je izrada potpuno novog Ustava BiH, koji će osigurati stvaranje moderne, funkcionalne, decentralizirane i evropske države BiH, koji će se temeljiti na dijalogu i kompromisu građana i građanki i svih političkih struktura BiH. 

· Novi Ustav treba da bude rodno sensitivan pa da između ostalog stoji građani i građanke, itd. 

· Novi Ustav treba da izrade domaći ljudi dogovorno i konsenzusom. Ne treba da bude nametnut od strane međunarodne zajednice.

· Proces izrade novog Ustava treba da bude javan i transparentan i dostupan građanstvu.

· Treba uspostaviti efikasnu, kvalitetnu i jeftiniju državnu strukturu na lokalnom, regionalnom i centralnom nivou.

· Treba uvesti komponentu građana i građanke u Ustav.

· Treba definisati državu Bosnu i Hercegovinu u Ustavu.

· Treba osigurati pravne mehanizme za sprovođenje međunarodnih instumenata za zaštitu ljudskih prava.

· Lokalna samouprava treba da nađe svoje mjesto u Ustavu.

· Ustav treba da garantira da su svi u BiH ravnopravni na teritoriji države.

· Treba tačno definisati katalog vitalnih nacionalnih interesa.

· Treba donijeti zakon o raspodjeli javnih prihoda gdje bi jedinice lokalne samouprave ostvarile povrat u iznosu od najmanje 15%, i treba regulirati dostupnost informacijama vezano za naplaćene prihode.

· Treba donijeti zakon o principima i standardima lokalne samouprave i pokrenuti inicijativu o agenciji pri Vijeću ministara za lokalnu upravu i samoupravu.

· Pitanje koncesija – treba analizirati financijske efekte na jedinici lokalne samouprave, povećati povrat novca i ugraditi kontrolni mehanizam prilikom davanja suglasnosti na koncesije (općina treba dati jednoga člana komsije).

· Treba donijeti zakon o vlasništvu koji bi razgraničio pitanje vlasništva svih razina vlasti. 

· Treba pokrenti inicijativu o donošenju zakona o brdsko-planinskim područijima i područijima od posebne državne skrbi.

· Treba pokrenuti inicijativu o novom teritorijalnom ustroju. 

· Treba izmjeniti zakon o direktnom izboru načelnika u FBiH i RS vezano za opoziv i  izbor u specifičnim slučajevima.  

Okrugli sto Banja Luka

06.12.2005.

Zaključci:

· Treba da se ili izmjeni ili donese novi Ustav BiH.

· Treba da se u Ustavu definiše država BiH.

· Proces reforme Ustava BiH treba da bude vođen od strane domaćih ljudi ne da bude nametnut od strane međunarodne zajednice.

· Ustav treba da bude rodno sensitivan. 

· U Ustavu treba da se govori o mogućnostima, pravima, dužnostima i sprečavanju diskriminacije u slučaju oba pola.

· Ustav treba da se usaglasi sa međunarodnim instrumentima za zaštitu ljudskih prava. Ustavom BiH neophodno je definisati sadržaj i mehanizme zaštite Ustavom utvrđenih prava i sloboda.

· Vlast treba da poštuje ljudska prava i da ih upražnjava u svom radu i da za to snosi odgovornost.

· Treba dodati i definisati odgovornosti vlasti u Ustavu i definisati mehanizme snošenja posljedica ako se ne ispoštuju te odgovornosti. 

· Treba definisati šta je to vitalni nacionalni interes.

· Ustav treba da garantuje da se svi problemi rješavaju mirno a ne ratom. 

· Treba da se garantuje svima pravo na opredjeljenje kolektivno i pojedinačno.

· Treba uvesti mehanizam izvršne vlasti za pitanje mladih (iz oblasti školstva, zapošljavanja i slično).

· Mora se naći način za građane i građanke koji su nepismeni da glasaju, neki vid neutralne komisije. 

· U procesu definisanja budućih ustavnih rješenja afirmisati otvorenost i odgovornost vlasti čime će se omogućiti korištenje raspoliživih kapaciteta svih aktera civilnog društva i pojedinaca.

· Treba osigurati pravo na osnovnu zdravstevnu zaštitu na državnom nivou.

· Potrebno je ministarstvo za porodicu.

· Potrebno je Ustavom BiH urediti osnove lokalne samouprave i neposrednog učešća građana i građanki u odlučivanju.

Okrugli sto Sarajevo

08.12.2005. 

Zaključci: 

· Treba u Ustavu definisati državu. 

· Treba da postoje jači mehanizmi izvršne vlasti za sprovođenje zakona.

· Ustav treba da se usaglasi sa međunarodnim instrumentima za zaštitu ljudskih prava.

· Treba da se osigura pravo da se bude biran na cijeloj teritoriji BiH na sve nivoe vlasti.

· Treba da se zabrani svaka vrsta diskriminacije u Ustavu.

· Vlast treba da poštuje ljudska prava i da ih upražnjava u svom radu i da za to snosi odgovornost.

· Treba dodati i definisati odgovornosti vlasti u Ustavu i definisati mehanizme sprovođenja posljedica ako se ne ispoštuju te odgovornosti. Stoga, vlast ne smije da bude iznad vladavine prava kako bi se steklo povjerenje u vlast.

· Ustav treba da bude rodno sensitivan. 

· U Ustav treba da se uvede komponenta građana i građanke.

· Treba se omogućiti način da se građanstvo uključi u proces uticanja na zakonodavnu i izvršnu vlast.

· Treba jasno definisati pojam veta i sadržaj pojma vitalnog nacionalnog interesa u Ustavu.

· Treba uspostaviti partnerstvo između raznih nivoa vlasti kako bi građanstvo lakše ostvarilo svoja ljudska prava. 

· Treba pojačati nadležnosti i mogućnosti lokalne samouprave i države. 

· Potreban je državni zakon o lokalnoj samoupravi i entiteski zakoni o lokalnoj samoupravi.

· Potreban je državni zakon o raspodjeli prihoda prikupljenih po osnovu PDVa.

· Potreban je zakon o glavnom gradu BiH, o Sarajevu.

· Potreban je zakon o raspodjeli dobiti državnih, entitetskih i kantonalnih javnih preduzeća.

· Potreban je zakon o teritorijalnoj organizaciji gradova i općina i utvrđivanje kriterija za organizaciju gradova, općina i mjesnih zajednica.

· Potreban je zakon o pravima, obavezama i odgovornostima nosilaca funkcija zakonodavne vlasti za sve nivoe vlasti u BiH.

· Potrebno je dovršiti postupak reforme javne uprave. 

· Na lokalnom nivou potrebno je uspostaviti polugu vladin sektor – nevladin sektor – sektor biznisa.

· Napomena: svi državni i entitetski zakoni treba da sadrže sistemska rješenja, instrumente implementacije i vršenja nadzora. 

Okrugli sto Bihać

20.12.2005.

Zaključci:

· Treba donijeti novi državni Ustav.

· Treba uvesti komponentu građana i građanke u Ustav.

· Ustav ne treba biti nametnut od strane međunarodne zajednice već kreiran od strane građana i građanki BiH.

· Treba prilagoditi Ustav BiH međunarodnim instrumentima za zaštitu ljudskih prava.

· Treba dodati i definisati odgovornosti vlasti u Ustavu i definisati mehanizme sprovođenja posljedica ako se ne ispoštuju te odgovornosti. Stoga, vlast ne smije da bude iznad vladavine prava kako bi se steklo povjerenje u vlast.

· Potrebno je donijeti državni zakon o lokalnoj samoupravi. 

· Treba ojačati nadležnosti lokalne samouprave i države.

· Potrebna regionalizacija BiH po ekonomskom osnovu.

· Potrebno je općenito osigurati mehanizme za sprovođenje zakona.

Tokom ove godine, predstavnici različitih organizacija, uglavnom međunarodnih organizacija, su posjetili našu organizaciju. Spomenućemo posjetu predstavnika OHR-a iz Sarajeva, koji su tražili misšljenje naše organizacije vezano za aktuelnu političku situaciju u BiH (tj. na reformu policije), predstavnika EUPM-a (sastanak na istu temu), predstavnika OHR-a Tuzla koji su htjeli čuti naše mišljenje o tome da li lokalna zajednica može opstati i pod kojim uslovima kada se lokalni ured OHR-a u Tuzli zatvori (što je planirano 31.12.2005.). Takođe, novinari francuske TV 5 su intervjuisali predstavnike FGT-a za dokumentarni film o BiH 10 godina nakon rata. 

